
Një mesazh
para se të ndahemi!

Çlirimi i Konstandinopojës dhe 
Sulltan Mehmedi II - Fatihu

Guri, rëndë peshon
vetëm në vend të vet

Mos harro!
Këtu më duket se ke lindur. 
Këtu hapat e parë i ke bërë.
Fjalën nënë, baba, në këtë gjuhë e ke thënë.
Dhe kush të dha të drejtën t’ia kthesh shpinën?!
Këtu e ke shtëpinë, fortesën e zemrës tënde.
Si ke fytyrë të dalësh e të kërkosh kasolle kur ke shtëpi?!
Kjo tokë të ka ushqyer, të ka rritur, e nga kjo tokë je bërë burrë.
Jo. Kurrë, ti s’do t’kesh fat.
Do ikësh e të bëhesh burracak?
Të kujtohet…, kur ke qenë i vogël, ke ngrënë në sofër, me të gjithë 
pranë?!
E tash do kërkosh ushqim më të mirë?
Sa pikat e lotëve tu kjo tokë i ka gëlltitur?!
Mendon se toka e huaj do të ta pijë lotin para gjakut?!
Do kujtosh një ditë…, se këtu edhe dielli lind ndryshe, më ndritshëm. 
Kur të jesh atje do ta kërkosh këtë dritë.
Do e kthesh kokën mbrapa të shikosh, por vonë…
Ti ke mbyllur sytë e zemrës e shpirtit
Përqafimin e nënës këtu të ngrohtë e le
E kur të kthehesh për atë përqafim do t’jesh gati të vdesësh, por vonë…
Mos e kthe kokën, se as koha nuk kthehet!
Do të lotosh gjithmonë rrugëve të botës 
Pasurinë e botës pranë do mund ta kesh 
Por qetësinë e zemrës, përqafimin e nënës, jo, kurrë më s’do ta gjesh
Një lutje të fundit unë do të ta them,
mos harro kush je dhe nga vjen!

Samire Bilalli 11/3

Fjala e redaktores
Falënderimet i takojnë vetëm Allahut, Zotit të botëve! 

Të Gjithëditurit e Bujarit! Pëshendetjet dhe urimet tona 
qofshin për bartësin e mesazhit hyjnor, Muhamed Musta-
fanë (paqja dhe mëshira e Allahut qofshin mbi të!).

Të nderuar lexues besnikë,
Duke qenë të vetëdijshëm për hapësirën e madhe që 

Medreseja ua jep nxënësve, edhe ne do të kemi gjith-
monë dëshirë e vullnet që para të tjerëve të paraqesim 
vlerat tona!

Revista “Drita e Kuranit” është njëra nga degët e një 
trungu të madh që kurorëzohet me dije. Nxënësit e Me-
dresesë gjithmonë ishin të gatshëm të shpalosnin dhuntitë 
e tyre në mënyrë dinjitoze. Andaj, edhe kësaj rradhe, të 
bashkuar për një synim të përbashkët, u mblodhëm dhe 
dëshiruam të prezentojmë para lexuesve tanë temat nga 
më të ndryshmet.

Karakteri i përgjithshëm i temave që kemi përzgjedhur 
është si vijon: eduaktivo-arsimore; fetare; shkencore; pa 
përjashtuar edhe ato të interest shkollor. Gjithashtu, kjo 
revistë do t’ju shpalosë aktivitetet nga më të ndryshmet, 
e që nxënësit i zhvilluan gjatë këtij gjysmëvjetori.

Mesazhin që kemi zgjedhur të përçojmë te çdo lexues 
është ky: që secili ta ketë dijen sit ë pariun pishtar në jetën 
e tij, pra dija të jetë para të gjithave. Si antarë të kësaj re-
viste, përgjithësisht mund të them se bëmë një punë që 
çdo nxënës i Medresesë me kënaqësi do ta bënte.

Për përkrahjen e parezervë e falënderojmë përzemër-
sisht drejtorin e Medresesë, Bahri ef. Simnicën, i cili gjith-
monë ishte përkrahës yni. Një falënderim i veçantë shkon 
edhe për kujdestarët e paraleleve të 12-a, si dhe për gjithë 
nxënësit, të cilët qenë të gatshëm të na ndihmojnë çdo 
here që patëm nevojë.

Po e përfundoj me një thënie të njërit prej profesorëve 
tanë: “Medreseja është e veçantë, sepse ka zgjedhur të 
bëjë diçka të veëantë.”  

Uroj që dija që marrim nga profesorët tanë të nderuar 
të bëhet dritë për ta dhe për ne!

Si redaksi ju urojmë lexim të këndshëm!

 Aldonisa Gashi: 12/4

Përmbajtja:
2	 Mos harro!

4	 Një mesazh para se të ndahemi!

6	 “LEXO!” 

8	 Stolise veten me bukurinë e diturisë!

9	 Guri, rëndë peshon vetëm në vend të vet

11	 Durimi

12	 Llogaritja e vetvetes

14	 Mrekullia e qelizës

15	 Çlirimi i Konstandinopojës dhe Sulltan 		
	 Mehmedi II-Fatihu

17	 Intervistë me Nora Huseinoviç

21	 15 pytje që beduini ia bëri Muhamedit a.s.

22	 Këshilla për atë që bën mëkate

23	 Poseduesja e ambicies

23	 Dil në faqen tjetër!

24	 Dija vlerën jetës!

24	 Prindërit e mi

25	 Vetëm Ti!

25	 Kurani

26	 Thëniet e maturantëve

30	 Njihuni me Dr. Ali Sokolin

35	 10 gjësendet më të mëdha në botë

36	 Kuriozitete

37	 Teknologji

38	 Pano e maturantëve

39	 Pano e maturanteve

40	 Nxënësit e dalluar të vitit

Falënderimi i takon Allahut xh.sh., Zotit të botëve e 
Sunduesit të Ditës së Gjykimit! Vetëm Atë e adhurojmë 
dhe vetëm prej Tij ndihmë dhe falje kërkojmë. Dëshmo-
jmë dhe deklarojmë se nuk ka zot tjetër përveç Allahut, 
dhe se Muhamedi a.s. është rob dhe i Dërguari i Tij. 
Paqja dhe mëshira e Allahut qoftë mbi të, mbi familjen 
e tij dhe mbi të gjithë mysimanët që pasojnë rrugën e tij 
deri në Ditën e Fundit!

Të dashur nxënës, të respektuar pedagogë, 

Ndihem i nderuar dhe kam privilegjin e veçantë 
që sot, në këtë Ditë Xhumaje, nga ky minber i 
ndritshëm prej të cilit kemi dëgjuar fjalë e porosi 

të ëmbla dhe me peshë, porosi këto të cilat burojnë 
nga Fjala e Allahut dhe këshillat e të Dërguarit të Fun-
dit, Muhamedit s.a.v.s., pra sot ju drejtohem edhe unë 
me disa porosi. 

E ndiejmë për amanet që t’jua themi një mesazh 
para se të ndahemi, krenarë e ballëhapur, sepse këtu 
mësuam që të jetojmë krenar e me dinjitet.

Këtu mësuam për formën më të përsosur të të jetu-
arit, që na e dhuroi I Përsosuri, Allahu xh.sh. Të jetosh 
në Islam domethënë të jetosh një jetë të ndriçuar, larg 
errësirës së injorancës e devijimit. Ndërsa, të jetosh pa 
të është sikur të mos kesh jetuar fare. Allahu në Kuran 
thotë: 

“Atij që All-llahu ia ka zgjeruar kraharorin për bes-
imin islam, ai është në një dritë të sigurt prej Zotit të 
vet. Të mjerë janë ata që nga zemërfortësia e tyre nuk 
përmendin All-llahun, të tillët janë në humbje të qartë.” 
(Ez-Zummer, 22).

Është kjo feja që thërret në parime, dhe vlera të për-
botshme. Është ky ligj hyjnor që na bën të jemi të ku-
jdeshëm ndaj të mbrendshmes, zemrës, mendjes dhe 
shpirtit, dhe ndaj të jashtmes sonë, veprave praktike 
dhe moralit.

Mos të harrojmë por të kujtojmë gjithmonë se 
përmes mësimeve që morëm në këtë tempull të arsim-
it, ku kuptuam rëndësinë e fjalës së Allahut xh.sh. dhe 
porositë e Muhamedit a.s., kemi përgjegjësi edhe më 
të madhe që, kudo që gjendemi, të reflektojmë këto 
vlera në sferën individuale dhe shoqërore. Të transme-

tosh qoftë edhe një fjalë prej porosive të ndritshme të 
të dashurit tonë, Muhamedit s.a.v.s. është një nder i 
veçantë që s’mund të krahasohet me begati tjetër në 
këtë botë. Vetëm në këtë mënyrë mund ta shpiejmë në 
vend porosinë e tij, që e transmeton Amër ibn Asi r.a., 
kur ai na thoshte: - “Transmetoni nga unë qoftë edhe 
një fjalë!” (Sahihul-Buhari). 

Pra, ne nuk kemi mision më të shenjtë tani e 
tutje sesa të bartim në rrethet e shoqërive tona së 
paku nga një porosi të të dashurit tonë, Muhamedit 
s.a.v.s.; ta jetësojmë një veprim a sjellje të tij, me 
anë të së cilës doemos do t’ua bëjmë të dashur fenë 
tonë madhështore edhe atyre që ndaj saj kanë çfarë-
do lloj rezerve.

Vëllezër të nderuar, 

Le të jenë parimet e kësaj feje ato që na përcjel-
leni në jetën tone! E suksesi pa dyshim që vjen vetëm 
nga Allahu i Madhëruar. Jeta është e shkurtër për të 
arritur të gjitha ambiciet që syojmë, por duhet shfrytë-
zuar maksimalisht atë, dhe në formën më të mirë, në 
mënyrë që të plotësojmë porosinë profetike të trans-
metuar nga Ibni Abbasi:

Shfrytëzo pesë gjëra para pesë të tjerave:
- Rininë tënde para se të të arrijë pleqëria;
- Shëndetin para se të të arrijë sëmundja;
- Pasurinë para se të të arrijë varfëria;
- Kohën e lirë para se të zihesh me punë; dhe
- Jetën tënde para se të të arrijë vdekja.
Të jemi kërkues të vazhdueshëm të diturisë, të asaj 

që ia shton shijen jetës! Të jemi prej durimtarëve, e të 
matur në veprat tona! Të jemi veprues në kohë, në 
mënyrë që të mos bëhet ajo argument kundër nesh në 
Ditën e Gjykimit! Butësia dhe falja të jetë e pranishme 
në karakterin tonë, për t’i përballuar sprovat e jetës! 

Të bëhët kënaqësia e Allahut pikësynimi ynë nga 
i cili nuk pranojmë të shmangemi asnjëherë, si dhe 
pasimi i rrugës së Muhamedit s.a.v.s. aspiratë jona që 
përpiqemi me vendosmëri ta bëjmë realitet gjatë tërë 
jetës tonë!

Duajuni ndërmejt vete! Përhapni fjalë të mira në sho-
qëri! Silluni me mirësjellje me çdo njeri, sepse Pejgam-

Hytbeja e fundit nga kryetari i nxënësve të Medresesë

beri s.a.v.s. ka thënë: “Bamirësi është sjellja dhe 
karakteri i mirë, kurse mëkat është ajo çka mendon në 
vetvete, e nuk dëshiron që ta dinë njerëzit.”

Të ndëruar mësimdhënës e pedagogë dhe ju të 
dashur bashkëudhëtarë të kësaj rruge të ndritur, ju 
nxënës të këtij tempulli të çmuar, 

Ishte ky vullneti i Allahut që ne të kalojmë pjesën më 
të bukur të jetës sonë rinore në rrugën e Allahut, së 
bashku e kështu të vëllazëruar vetëm për hatër të Tij. 
Mirëpo duhet ditur se ligjit të ndarjes pas këtij bashkimi 
me nder e krenari i nënshtrohemi edhe ne. Ne po nda-
hemi nga ky vend duke marrë më të çmuarën e tij me 
vete: diturinë dhe moralin islam, që, me ndihmën e Zo-
tit, do t’i ruajmë me përkushtim dhe krenari.

Le të vazhdojmë ta ruajmë me përkushtim shoqërinë 
dhe ta thellojmë miqësinë tonë për hir të Allahut, kudo 
që na hedhin valët e jetës! Por, duke mos harruar mis-
ionin që kemi mbi supet tona - ngritjen e fjalës së Allahut.

Të dashur vëllezër, 

Duke shpresuar që lëshimet dhe gabimet tona gjatë 
këtyre viteve të kenë qënë vetëm pjesë e natyrës sonë 
si nxënës e si të rinj, në raport me të gjithë ata që na 
shërbyen me përkushtim e devotshmëri në këtë vend 
të dijes, por edhe ndaj juve të dashur nxënës që do të 
vazhdoni mësimin këtu, kërkojmë me sinqeritetin më të 
madh mirëkuptimin, faljen dhe hallallin tuaj.

Lusim Allahun që në rrugët e së nesërmes imani të 
na shoqërojë dhe ndriçojë jetën tonë, dashuria e re-
spekti i ndërsjellë të mbulojë zemrat tona, si dhe në 
botën tjetër, te Allahu të na e bëjë Xhenetin Firdevs 
vendtakim të përjetshëm.

Nga zemra ju dëshiroj të mirat dhe sukseset e 
Dynjasë dhe Ahiretit! Mbetshi në mëshirën e Allahut 
xh.sh.! Amin!

 Sead Mehani: 12\1

Hytbeja e fundit nga kryetari i nxënësve të Medresesë

“Lexo me emrin e Zotit tënd, I Cili krijoi! Krijoi nje-
riun prej gjakut të ngjizur. Lexo për Zotin tënd Bujar! 
Është Ai që ua mësoi pendën. Ia mësoi njeriut atë që 
nuk e dinte!” (El-Alak 1-5). 

Këto janë ajetet e para që Allahu ia zbriti të 
Dërguarit të Tij Muhamedit (paqja e Allahut 
qoftë mbi të!), pra ky është një urdhër i prerë: 

“Lexo!”. Dhe jo rastësisht Allahu zgjodhi që këto të jenë 
ajetet e para, apo urdhri i parë, sepse në Islam dija ka 
një rëndësi të madhe.

Rëndësinë e dijes që Allahu e shfaq në Kuran e 
shohim edhe në disa raste tjera. Shohim se Allahu në 
shumë vende betohet në krijesat e Tij që kanë rëndësi 
të madhe, p.sh: “Pasha Kohën!”, “Betohem në Ditën e 
Kiametit!”, etj., pastaj shohim se Allahu betohet edhe 
në: “Nun, betohem në pendën dhe në atë çka shkru-
ajnë!” (El-Kalem, 1), kështu që të vërtetojë edhe më 
shumë rëndësinë e dijes. 

Pra, e pamë se Allahu kaptinën nga ajeti i përmen-
dur në fund e ka quajtur “El-Kalem”- “Penda”, dhe ne 
e dimë se penda simbolizon dijen, kërkimin e dijes. 
Gjithashtu, Allahu sendin e parë që e ka krijuar është 

pikërisht kalemi-lapsi. Allahu në Kuran thotë: “Thuaj: A 
janë të barabartë ata që dinë dhe ata që nuk dine!?” 
(Zumer, 9). Pastaj, Allahu aq shumë i vlerëson dijetarët, 
sa në një ajet tjetër thotë: “...All-llahut, nga robërit e tij, 
frikën ia kanë vetëm dijetarët...” (Fatir, 28 ). 

Allahu është i Gjithëdijshëm dhe i do ata që 
e duan dijen.
Dijetari i njohur Imam Shafiu (Allahu e mëshiroftë!) 

ka thënë një thënie të artë, e që nga ajo thënie mund 
të nxjerrim dy urtësi. Ai ka thënë: “Dituria është dritë e 
Allahut, dhe se drita e Allahut nuk i jepet një mëkatari”. 

Nga kjo thënie nxjerrim dy mësime, e ato janë:
Urtësia e parë tregon se ata që kërkojnë dituri kanë 

hise në dy burime të Allahut: në Dritën e Tij dhe në dijen 
e Tij, pasi Allahu është i Gjithëdijshëm.

Ndërsa urtësia e dytë është ajo që na lidhet me aje-
tin e lartcekur, e që do të thotë se ai që ka dije e njeh 
Allahun e njeh fuqinë e Tij, i friksohet Atij dhe ruhet prej 
harameve.

I Dërguari i Allahut Muhamedi (paqja e Allahut qoftë mbi 
të!), aq lart e ngriti kërkimin e diturisë, sa që tha: “Kërkimi 

“LEXO!” 
(Dituria në këndvështrimin Islam)

i diturisë është obligim për çdo musliman.” “...bëhuni di-
jetarë të mësimeve të Zotit, ngase u keni mësuar njerëzve 
Librin dhe e keni studiuar atë!” (Ali Imran, 79).

Pra, kështu Allahu i nxit robërit e Tij që ta mësojnë di-
jën dhe ta përhapin atë. Dijetari është më i dashur te Al-
lahu se agjëruesi nafile, falësi nafile dhe luftëtari. Prandaj, 
ai që lexon në emër të Allahut për disa orë, është më 
mirë për të sesa t’i falë qindra rekate namaz nafile.

Muhamedi (paqja e Allahut qoftë mbi të!) ka thënë: 
“Për kërkuesin e diturisë kërkojnë falje ata që janë në 
qiell e në tokë, edhe peshqit në ujë.”

Gjithashtu, i Dërguari (paqja e Allahut qoftë mbi të!) 
ka thënë: “Kush del nga shtëpia të kërkojë dituri, ai 
është në rrugë të Allahut derisa të kthehet.” 

Pra, Islami ngjyrën e lapsit të dijetarëve e krahason 
me gjakun e dëshmorëve. Në një hadith tjetër Muha-
medi (paqja e Allahut qoftë mbi të!) ka thënë: “Kap-
eni diturinë para se ajo të pezullohet!”, pastaj tha: “Ajo 
shkon me shkuarjen e bartësve të saj.”

Musai (paqja e Allahut qoftë mbi të!), i cili edhe pse 
ishte i Dërguar i Allahut, nuk hezitoi të udhëtojë aq larg 
për të kërkuar dituri nga Hidri, saqë tha: “...nuk do të 
ndalem së ecuri derisa ta arrij vendtakimin e dy de-
teve, ose do të udhëtoj një kohë të gjatë.” (Kehf, 60). 
Ai gjithashtu iu drejtua Hidrit me këto fjalë: “...a pranon 
të vij me ty, që të më mësosh nga ajo që je i mësuar (i 
dhuruar) ti: dituri të drejtë e të vërtetë?” (Kehf, 66). 

Lidhur me këtë Katade ka thënë: “Sikur do të ishte 
ngopur dikush me dituri, ai do të ishte Musai (paqja 
e Allahut qoftë mbi të!), por ai kërkonte gjithnjë e më 
tepër.”

Ebu Derda (r.a) ka thënë: “Një orë studim është më 
i vlefshëm se të falurit një natë.”

Ndërsa Imam Maliku ka thënë: “Më mirë të jesh di-
jetar i varfër sesa injorant i pasur.”

Abdullah ibn Mesudi ka thënë: “Vërtet njeriu nuk 
lind i ditur, mirëpo ajo fitohet duke mësuar.” Në një rast 
tjetër ai thotë: “Nuk ka ajet në Kuran që nuk e di se 
ku ka zbritur dhe pse ka zbritur. E sikur ta dija se diku 
është ndonjë njeri që di diçka që unë nuk e di, dhe do 
të kisha mundësi të shkoja tek ai, do të shkoja për të 
mësuar.”

Dijetarët islamë i kanë kushuar shumë rëndë-
si dijes saqë kanë ecur me muaj e me vite vetëm 
për të marrrë qoftë edhe një hadith, apo për ta 
takuar ndonjë dijetar, sikur rasti i Musait (paqja e Al-
lahut qoftë mbi të!), që e përmendëm më sipër.  
Shëmbëlltyra e njerëzisë, Muhamedi (paqja e Allahut 
qoftë mbi të!) ka thënë: “Kërkojeni diturinë nga djepi 
deri në varr...”

Dhe, këtë shkrim po e përfundojmë me lutjen që 
Allahu na e ka mësuar në Kuran: “…thuaj: “Zoti im, më 
shto dituri!” (Ta Ha, 114).

Alban Hoxha: 11/1

Medreseja
Medreseja, ky vend i begatë
Për ne që jemi këtu
Është ky vend i ëndërruar
Është ky vend i dëshiruar
Është kjo vatër diturie 
Që s’ka për t’u harruar
Nga çdo kënd i saj
Marrim shumë kujtime
Të qeshura, të qara
Që n’jetë sjellin mallëngjime
Marrim shumë këshilla
Aty ka shumë vlerë
Puno me forcat tua
Pa u dorëzuar asnjëherë
Po na kapi dembelia
E përtuam të mësojmë
Gjithë së bashku këshillohemi
Që të ardhmen ta gëzojmë
Sa e sa herë u mërzitëm
E me lot kemi qarë
Plot një javë larg shtëpisë
Edhe familjen pa e parë
Ishte vërtet e vështirë
Por po ia vlen sakrifica
Nga ky vend i begatë
Ne morëm shumë t’mira
Na ndriçoi neve
Me një dritë të pashtershme
E na mbushi zemrat
Me dashuri t’përherëshme
Tani jemi në fund të rrugës
Po i japim fund aventurës
Na hapet një shteg i ri
Që të punojmë për ardhmëri
E dashur Medrese, shtëpia ime e dytë
Mos e mbyll derën për mua
Do t’vij shpesh të t’vizitoj
Se t’më harrosh nuk dua

Malvesa Kastrati 12/4

Dituria është një gjë e shtrenjtë të 
cilën Allahu ia dhuron kujt të dëshirojë. 

Parimi kryesor është ta dimë se kërkimi i diturië 
është ibadet, dhe se dijetarët na mësuan se 
ajo është prej adhurimeve të zemrës. Allahu 

në Kuran thotë: “Allahu lartëson ata që besuan prej 
jush, i lartëson në shkalla të larta ata të cilëve u është 
dhënë dituri.”

Pasi ta kemi kuptuar këtë qëllim, duhet të synojmë 
që përmes kërkimit të diturisë ta arrijmë kënaqësinë e 
Allahut xh.sh., edhe duke e pastruar nijetin tonë, sepse 
nijeti i pastër është çelës i çdo suksesi dhe i çdo fitore-
je. Ndërsa, nëse gjatë kërkimit të diturisë humbet nijeti 
i sinqertë, ky kërkim kaq i vlefshëm shndërrohet nga të 
qenurit një ndër aktet më madhore të adhurimit në një 
ndër format më të ulëta të shkeljes. 

Pra, duhet ditur se nuk ka asgjë më shumë që mund 
ta shkatërrojë diturinë sesa syefaqësia. Andaj duhet 
të largohemi nga çdo gjë që e njollos çiltësinë e nijetit 
tonë në rrugën e kërkimit të diturisë, siç është dashuria 
për famë, pasuri, etj.

Shtrohet pyetja se si të kemi ambicie dhe aspirata të 
larta për kërkimin e diturisë?

Transmetohet nga Pejgamberi a.s. se ka thënë: 
“Kush merr rrugën për kërkimin e diturisë, Allahu do 
t’ia lehtësojë rrugën për në Xhenet. Po ashtu, i dashuri i 
Allahu xh.sh. na mësoi se për kërkuesin e diturisë luten 
edhe peshqit në det. Transmetohet nga Aliu r.a. se ka 
thënë: “Vlera e çdo personi është ajo çfarë ai njeh më 
së miri”, për të cilën fjalë është thënë se nuk ka fjalë më 
nxitëse në kërkimin e diturisë sesa kjo. Ndërsa, njëri 
nga njerëzit e mençur thotë: “Synoje qiellin në mënyrë 
që t’i arrish retë.” 

Motiv shtesë për kërkimin e diturisë është leximi 

rreth biografisë së dijetarëve të mëdhenj. Të lexojmë se 
si ata sakrifikuan gjërat e tyre më të shtrenjta, pranuan 
t’i baktisin familjet e tyre e të udhëtonin me mijëra kilo-
metra, vetëm për të arritur tek e shtrenjta dituri.

Një fjalë e përcjellë nga dijetarët e hershëm thotë: 
“Kushdo që nuk udhëton në kërkimin e diturisë, kurrë 
nuk do të udhëtohet drejt tij për të marrë dije. Sepse 
ata të cilët emigruan për kërkimin e diturisë posedo-
jnë jo vetëm diturinë por edhe përvojën, edhe eksperi-
encën, e që rrallë mund të haset në libra.” 

Ne assesi nuk duhet t’i vëmë barriera vetes për 
kërkimin e diturisë, por duhet që të jemi vigjilentë dhe 
syhapur, e ta dimë mirë se gjatë kërkimit të diturisë do 
të përballemi me probleme e vështërsi të shumta, të 
cilat nuk mund të kalohen ndryshe vetëm se me durim 
të madh. Thotë Allahu në Kur’an: “Ndërsa durimtrëve u 
jepet shpërblimi i tyre pa masë.”

Prandaj, të bëhemi durimtarë për hir të Allahut në 
përballje me sprovat, sepse me anë të durimit e arrijmë 
shpërblimin! Nuk është thënë kot se, nuk ka nder pa 
mund, sepse edhe uji që pikon pandërprerë mbi një 
gurë le gjurmë mbi të.

O ju kërkues të diturisë, ju që shpirtat tuaj i keni lid-
hur me gjënë më të çmuar, e këshilloj veten time dhe 
juve me devotshmëri ndaj Allahut, si në vetmi ashtu 
edhe në publik!  Sepse devotshmëria është mjeti më i 
rëndësishëm. Është shkak i suksesit dhe i çdo lavdate. 

Në fund, e lusim Allahun xh.sh. me emrat e Tij të 
bukur dhe me cilësitë e Tij të larta, që të na e shtojë 
diturinë, dhe të na bëjë të përfitojmë prej saj.

E lusim Allahun xh.sh. të na pastrojë nijetet, fjalët 
dhe veprat tona, dhe të na i falë mëkatet tona për 
shkak të kërkimit të diturisë në rrugën e tij. AMIN!

Alban Doli: 12/2

STOLISE VETEN
me bukurinë e diturisë!

Allahu i Madhëruar është Krijuesi i kësaj bote, dhe 
është Ai që e krioji njeriun e ia mundësoi të jetojë 
në jetën e kësaj bote dhe t’i shfrytëzojë begatitë 

e saj. Këtë jetë Allahu e ndërtoi në ligje të ndryshme, 
që në bazë të tyre edhe funksionon jeta. Disa nga këto 
ligje i përshtaten njeriut, e disa të tjerë në fillim nuk i 
përshtaten, por pas një kohe edhe ai e kupton urtësinë 
e tyre. Njëri nga këto ligje është edhe ligji i sprovës, kur 
Allahu xh.sh. në mënyra të ndryshme i sprovon njerëzit, 
qoftë edhe vetëm për të shikuar qëndrimin e tyre, be-
simin, durimin, kontributin, gatishmërinë për sacrifice, 
e kështu me radhë. Kështu sprovohet individi, familja, 
shoqëria dhe njerëzimi në përgjithësi. Këto sprova janë 
të ndryshme, dallojnë nga individi në individ, nga familja 
në familje, si dhe nga shoqëria në shoqëri. 

Islami në asnjë rrethanë nuk na mëson që të gjunjë-
zohemi. Islami kurrë nuk na mëson që të dorëzohemi, 
siç nuk na mëson as që të ikim. Përkundrazi, ai na 
stimulon, na motivon, na jep energji të vazhdojmë tutje. 
Po kështu na thotë edhe Krijuesi Fuqiplotë: “Andaj ti 

bëhu i durueshëm deri në vendimin e Zotit tend, e mos 
dëgjo as mëkatarë, as jobesimtarë!” (El Insan, 24).

Ky vit Kosovën e karakterizoi edhe me ikjen ma-
sive të një numri të madh të qytetarëve, kryesisht drejt 
vendeve të Europës, dhe, gjithnjë me preteksin e asaj 
që po i thuhet “drejt një jete më të mirë”. Në fakt, mi-
grimi i shqiptarëve është një plagë e hapur tash e sa 
shekuj. Kështu, shumë të rinj në këtë vend e shohin 
veten pa perspective, dhe shpresën e tyre e shohin 
ose të punësohen diku ose të largohen tërësisht nga 
Kosova. Alternativa e parë nuk është edhe shumë e 
theksuar, dhe për më tepër as stabile, kurse kjo e dyta, 
sidomos në kohët e fundit, mori hov të madh.  

A thua vallë përballë çfarë sprovash kemi qenë e 
Allahu xh.sh. na dha sukses që t’ia dalim?! Edhe kësaj 
radhe, përballë këtyre sprovave e telasheve që i kemi, 
duhet që së bashku t’ia dalim. Në veçanti ata që më 
herët, ndoshta, nuk kanë kaluar në sprova të mëdha. 
Ata ndoshta edhe nuk kanë guxim të mjaftueshëm e 
as durimin e kërkuar, prandaj ne duhet që së bashku 

Guri, rëndë peshon 
vetëm në vend të vet

t’i inkurajojmë dhe stimulojmë 
që të qëndrojmë të fuqishëm 
përballë sprovave. E prej kë-
tyre sprovave që sot shu-
mica jonë shqetësohet është 
pikërisht kjo: dalja e rinisë 

tonë nga Kosova dhe ikja e tyre në drejtime të panjo-
hura; shkuarja e tyre atje ku ndoshta as ata nuk e dinë 
nëse është më mire ose jo për tad he familjet e tyre. Ata 
nisen pa ndonjë plan, pa ndonjë siguri, pa ndonjë ga-
rancë të forte; - të ikim ta lëshojmë vendin e të shkojmë 
diku ku ndoshta gjejmë më mire, thonë. 

Mendoj se edhe në aspektin fetar, kombëtar e sho-
qëror, kjo mënyrë e tillë e të menduarit është skajsh-
mërisht e gabuar. Allahu xh.sh. na ka mësuar se jeta 
e kësaj bote është me sprova, dhe ne pa dyshim se 
e mirëkuptojmë daljen e tyre. Ajo nuk është nga qejfi, 
nga luksi e komoditeti, por e kundërta. Mirëpo, prapë 
u themi se vendimi i tyre nuk është i qëlluar, dhe se 
problemi nuk zgjidhet kështu.

Është obligim yni që së bashku të mos gjunjëzo-
hemi. Shpeshherë jemi përballur me rrethana dekura-
juese, shpeshherë jemi përballur me sprova që, në 
njëfarë forme e mbyllin horizontin e shpresës për të 
vazhduar, por, nuk duhet dorëzuar asnjëherë, veça-
nërisht rinia, që është e ardhmja e çdo vendi, e prej të 
cilëve pritet që të jenë shumë më ambiciozë, shumë 
më të durueshëm, sepse edhe amaneti i këtij vendi dhe 

ruajta e tij mbetet në supet atyre.
Një njeri i mençur kishte thënë: “Kur ndalet drita, 

mos e shaj terrin, por ngritu dhe ndeze një qiri.”Me 
ndezjen e qiriut ndoshta nuk e ke kthyer ndriçimin e 
mëhershëm, por, së paku i ke rezistuar errësirës. Andaj, 
ndoshta të hyrat dhe të ardhurat që i kërkojnë jashtë 
Kosovës qytetarët nuk mund t’i marrin në Kosovë, por, 
së paku diçka marrin (një qiri), sepse një qiri i ndezur 
në vendin tënd është më i bekuar e më i bereqetshëm 
sesa shumë të tillë jashtë vendit tënd.

Të nderuar vëllezër, nëse e lexojmë historinë e këtij 
populli do të gjejmë se me të vërtetë jemi gjendur për-
ballë situatave tejet të palakmueshme dhe të vështi-
ra, jemi sprovuar në vendin tonë; jemi kërcënuar për 
humbe të atdheut, jemi rrezikuar në familjen tonë, e 
madje edhe në fenë tonë, nga tentativa të ndryshme 
për ndryshim të dhunshëm e të imponuar të fesë… 

Megjithatë historia e këtij vendi ka pasur njerëz të 
guximshëm, që nuk pranuan me asnjë çmim që dikujt 
t’ia falin vendin apo fenë e tyre, dhe ata i’a dolën, fakti 
që ne sot e gëzojmë këtë liri është po rezultat i suksesit 
të tyre. Andaj, të mos dorëzohemi as ne! Të vazhdo-
jmë sikurse ata kapuçbardhët që luftuan me mish e me 
shpirt, me bindje të paluhatshme në vatrën e tyre të 
lindjes, vetëm për të mos emigruar në Stamboll e An-
adoll! Zatën, të njëjtit na e lanë amanet se: “Guri, rëndë 
peshon vetëm në vend të vet”.

Muhamet Shahini: 12/1

Një njeri i mençur 
kishte thënë:  “Kur 
ndalet drita, mos e 
shaj terrin, por ngritu 
dhe ndeze një qiri.”

Durimi është frenimi i shpritit nga shqetësimi. 
Durimi është virtyt i njeriut, i cili nuk e lë që ai 
ta bëjë atë që nuk është e mirë. Ai është fuqi 

shpirtërore që rregullon karakterin e individit. Allahu i 
Lartësuar durimin e ka bërë mirësi të pafund, shpatë të 
pathyeshme, ushtri të pamposhtur, si dhe fitore të be-
simtarit. Duke i lavdëruar durimtarët, Allahu i Lartësuar 
thotë: “Vërtet ata që janë durimtarë shpërblehen pa he-
sap.” (Zumer, 10).

Durimi dhe devotshmëria janë parakushte për arri-
tjen e suksesit. Gjithashtu Allahu i Lartësuar i përgëzon 
durimtarët duke thënë: “Dhe përgëzoni durimtarët. Ata 
që kur i godet ndonjë fatkeqësi thonë: Ne jemi të Al-
lahut, dhe tek Ai do të kthehemi.” (Bekare, 155-156). 
Edhe të Dërguarit e Allahut janë sprovuar me sprova të 
ndryshme, mirëpo ata janë mbështetur në Allahun dhe 
kanë qenë të durueshëm. E pyetën të Dërguarin e Alla-
hut se cilët janë njerëzit më të sprovuar në këtë Dunja, 
e ai tha: “Pejgamberët, pastaj ata që i pasojnë.” Durimi 
është shenjë dashurie e Allahut ndaj robit. Në vazhdim 
do t’i përmendim disa lloje të durimit:

1. Durimi me atë që ballafaqohet robi nga sprovat 
dhe fitnet. Ta kujtojmë Ejubin a.s., që u sprovua me 
humbje të pasurisë, fëmijëve dhe shëndetit! Çdo gjë 
që kishte rreth tij shkoi, e mbeti pa pasuri, pa tokë, 
pa fëmijë, pa shëndet, e po ashtu u akuzua edhe me 
akuza të rënda dhe përjashtim nga shoqëria. Mirëpo ai 
duroi. Durimi ishte pjesë e qenies së tij. 

2. Durimi ndaj ndalesave të Allahut (harameve). Zoti 
ynë i dashur çdo gjë që ishte e keqe dhe e dëmshme 
na e bëri haram, dhe na e bëri të lejuar çdo gjë që 
është e mirë dhe e dobishme. Sa i Mëshirshëm është 
Zoti ynë, që na e bëri haram vrasjen, akoolin, zinanë, 
drogën, vjedhjen, gënjeshtrën, mashtrimin, ngrënien e 
pasurisë së jetimit, si dhe shumë dukuri të tjera nega-
tive. Duhet që besimtari të durojë ndaj harameve, dhe 
të mos iu afrohemi atyre edhe nëse këtë e kërkon epshi 
i tij.

3. Durimi ndaj urdhëresave të Allahut (obligimeve). 
Allahu na krijoi për një qëllim: që ta adhurojmë Atë. Ne 
ecim nëpër tokën e Allahut, marrim ajrin e Allahut, pijmë 
nga uji që e krijoi Allahu dhe ushqehemi nga furnizimet 
e Allahut, prandaj a është e logjikshme që ne të mos 
jetojmë sipas urdhëresave të tij?! Allahu është Ai që ka 

caktuar ligjet e tij, të cilat njeri duhet t’i zbatojë. Na obli-
goi me namaz, me Ramazan, me haxh, me zekatë, me 
mbulesë, me respektim të prindërve, etj. Ne këto urd-
hëra duhet t’i zbatojmë, edhe pse ndonjëherë na duket 
e rëndë. Por, Allahu ka premtuar se çdo punë të mirë 
që bëjmë në emër të Tij, për atë do ta marrim shpër-
blimin, dhe atë shumfish. Lus Allahun e Madhëruar të 
na bëjë nga durimtarët, të na i falë mëkatet dhe të na 
bashkojë me Pejgamberët dhe të gjithë ata që ndjekin 
rrugën e Muhamedit a.s. për në Xhennetin e Tij!

Fatmire Maka: 10/5

Durimi

Vetëllogaritja është virtyt i besimdrejtëve, i atyre që 
aspirojnë suksesin në këtë jetë dhe shpresojnë 
gradat e larta tek Allahu i Madhërishëm në Ditën 

e Gjykimit. Stolisja me një virtyt të tillë nuk është punë 
vullnetare e as çështje e dorës së dytë, porse për një 
gjë të tillë porositi vetë Zoti ynë në Librin e Tij fisnik, ku 
thotë: “O ju që keni besuar, keni frikë Allahun dhe le të 
shikojë secili se çka ka përgatitur për nesër! Dhe keni 
frikë Allahun, se vërtet Allahu është i Informuar për atë 
çka punoni!” 

Thotë Abdullah ibn Mesudi: “Saherë të vjen në 
Kuran shprehja: “O ju që keni besuar,” duhet ta dëgjoni 
mire, sepse pas saj pason urdhër që duhet vepruar-
farz, ose ndalesë e rreptë-haram. 

Pas thirrjes së besimtarëve vazhdon fjalia: “Keni 
frikë Allahun,” çështje kjo që myslimani duhet ta ketë 
çdoherë në kujtesë. Kjo është përsëritur dy here, në të 
njëjtin ajet, gjë që tregon rëndësinë e ajetit. 

Pjesa e cila na intereson është kjo: “Le të shikoj se-
cili prej jush se çka ka përgatitur për nesër!”.

Për ditën e nesërme këtu është për qëllim dita kur 
do të dalim para Allahut xh.sh. Sidoqoftë, ky ajet është 
baza e çështjes së llogaritjes së vetvetes. Ky ajet alu-
don në atë se njeriu e ka obligim ta llogaritë veten e tij, 
ta qortojë veten e tij, për t’i parë mangësitë e tij, etj. 

Thotë një prej dijetarëve të mëhershëm: “Sikur për 
çdo mëkat që e bën njeriu ta hedhte nga një guralec të 
vogël në një vend, do ta shihte se pas një kohe do të 
bëhej një prej kodrave më të mëdha.” 

Duke llogaritur se punët e sotit pas një viti harrohen, 
duhet praktikuar llogarinë ditore të vetvetes. Omeri r.a., 
prijësi i myslimanëve, ka thënë: “Llogariteni veten para 
se të llogariteni!”.

Omeri r.a. e kishte bërë praktikë që çdo natë para 
gjumit t’i llogariste veprat e veta. Por jo vetëm kaq: pu-
nët e mira mundohej t’i shtonte, ndërsa nëse kishte 
gabime ato i përmirësonte. 

Andaj, edhe unë po e këshilloj veten fillimisht, e 
pastaj edhe juve, që të filloni me llogaritjen ndaj vet-
vetes, sepse kjo sjell përmirësim në këtë botë dhe 
sukses në botën tjetër. 

Një prej dijetarëve të mëhershëm, Mejmun ibn Meh-
ran (Allahu e mëshiroftë!) ka thënë: “Nuk do të jetë 
robi i devotshëm përderisa nuk e llogarit veten e tij më 

shumë se ortaku ortakun e tij.” 
Sot, në kohën tonë, vërejmë se njerëzit gjejnë ar-

syetime të ndryshme për të mos i zbatuar obligimet 
e Allahut, si p.sh.: jam i ri; ka kohë; e shumë gjëra të 
tjera. Allahu xh.sh. në një ajet kuranor thotë: “Dhe ai 
njeri që e ndalon veten nga epshi, atij i takon Xheneti 
si vendbanim.”

Llogaritja e vetvetes në adhurime
1) Namazi. A ke menduar ndonjëherë sa namaze 

të kanë kaluar pa i falur gjatë jetës tënde? Mos të har-
rojmë se gjëja e parë për të cilën do të pyetet njeriu në 
Ditën e Gjykimit është namazi! Porosia e parë dhe e 
fundit e Pejgamberit s.a.v.s. ka qenë namazi. 

Kur Allahu i urdhëroi melekët t’i bëjnë sexhde Ade-
mit a.s., të gjithë e zbatuan urdhrin e Tij, përveç Iblisit, 
i cili refuzoi ta bënte këtë për shkak të zilisë që kishte 
ndaj Ademit a.s. Për këtë shkak Allahu e ka larguar 
nga mëshira e Tij dhe ia ka bërë të paarritshme atë, 
me ç’rast, si i përçmuar dhe i mallkuar, ai edhe është 
lëshuar në tokë. 

Gjeneratat e para, në përgjithësi, ashtu si për nama-
zin përkujdeseshin edhe për llogarinë e vetvetes, duke 
e llogaritur se secila ditë mund të jetë dita e fundit për 
ta. Një ditë Omeri r.a. ishte hutuar duke punuar në 
kopshtin e tij, dhe i kishte ikur namazi i akshamit me 
xhemat. Për shkak të mërzisë së madhe e shiti gjithë 
atë që e kishte mbjellur në kopsht dhe e shpërndau 
sadaka. 

2) Agjërimi.
3) Zekati.
4) Haxhi. 
5) Bamirësia ndaj prindërve. Ndalu dhe mendo sa 

herë i ke hidhëruar prindërit gjatë vitit të fundit! Si ka 
qenë sjellja jote ndaj tyre, duke e ditur se ata janë derë 
e Xhenetit për ty?! Pejgamberi s.a.v.s. në një hadith ka 
thënë: “Xheneti është nën këmbët e nënës.”

6) Kalimi i kohës. Ka thënë Pejgamberi a.s: “Në dy 
begati shumica e njerëzve janë të papërfillshëm, e ato 
janë: shëndeti dhe koha e lirë, e vlerën e tyre nuk e 
kupton vetëm ai që i humb.”

Vërtet nga ligji i natyrshëm i Allahut xh.sh. është që 
koha të ecë dhe të mos ndalet. Me kalimin e ditëve, 

Llogaritja
e vetvetes

javëve, muajve, kalojnë edhe vitet. Me kalimin e viteve 
kalon edhe jeta, dhe vjen transferimi ynë në botën tjetër. 
Allahu xh.sh. është betuar në kohën, gjë që tregon se 
duhet t’i kushtojmë rëndësi të madhe kalimit të kohës. 
Allahu xh.sh. thotë:

“Pasha kohën! Nuk ka dyshim se njeriu është në 
humbje të sigurt. Me përjashtim të atyre që besuan, që 
bënë vepra të mira, që porositin njëri-tjetrin t’i përmba-
hen të vërtetës, dhe që këshilluan njëri-tjetrin të jenë të 
durueshëm.” 

Problemi është se të gjithë preokupohemi me jetën 
e kësaj bote. A ke menduar ndonjëherë ta ndërtosh 
për veten tënde një shtëpi në Xhenet?! Ajo shtëpi nuk 
ndërtohet me para. Ajo ndërtohet duke i falur 12 rekate 
namaze synet gjatë ditës. E shtëpia në Xhenet nuk 
është e përkohshme, por është e përjetshme. 

Pastaj, a je interesuar si ta rregullosh kopshtin e 
shtëpisë tënde në Xhenet, se për këtë Dynja të gjithë 
mundohemi?! E nëse e synojmë Xhenetin duhet ta për-
gatisim vendin atje. Për të mbjellur një pemë në Xhenet 
mjafton të thuash 100 herë subhanallahi ve bihamdihi, 
subhanallahil adhim. Pejgamberi s.a.v.s. për këto dy 
fjalë ka thënë: “Janë dy fjalë të lehta për shqiptim, të 
rënda në peshojë, dhe të dashura te Allahu. Ato janë: 
“Subhanallahil adhim, subhanallahi ve bihamdih.” 

Pastaj, a je interesuar si t’ia lehtësosh dhimbjet di-
kujt, se kjo është edhe në të mirën tënde? Pejgamberi 
s.a.v.s. ka thënë: “Allahu është në ndihmën e robit, de-
risa robi është në ndihmën e vëllait të Tij.”

Llogaritja e vetvetes preferohet më së shumti në 
kohën kur shtohen sprovat, që e largojnë njeriun nga 
përulja ndaj Allahut të Plotfuqishëm. Kështu është 
edhe koha jonë, ku jemi të rrethuar me fitne, intriga e 
mashtrime të ndryshme.

Disa çështje që të ndihmojnë në llogaritjen 
e vetvetes: 
1) Shtimi i lutjes ndaj Allahut dhe largimi nga mëkatet;
Pejgamberi s.a.v.s. lutej duke thënë: “OAllahu im, 

jepi devotshmëri vetes time, pastroje atë, sepse Ti je 
më i miri që e pastron, ti je Zoti dhe mbikqyrësi i saj!” 

2) Njeriu duhet të bëjë përpjekje për ta luftuar egon e tij;
3) Ta përkujtojë qëndrimin para Allahut;
Paramendoje veten para Allahut të Madhëruar! 

Mendo për momentet kur do të ndahet grupi i Xhenetit 
dhe ai i Xhehenemit! Emri yt ende nuk është thirrur. Nuk 
e di se nga cila anë do të të dërgojë puna jote. E sheh 
zjarrin duke u ndezur, i dëgjon klithmat e gjynahqarëve. 
A ka gjendje më kritike dhe më të vështirë se kjo?! E, 
të gjitha këto mund t’i rregullojmë gjatë jetës në këtë 
botë.

4) Njeriu duhet t’i zgjedhë shokët e tij, ngase shoku 
nga shoku ndikohet. Pejgamberi s.a.v.s. ka thënë: 
“Njeriu është në fenë e shokut të tij, le të shikoj secili 
prej jush se kënd po e shoqëron!”

Edhe në Ditën e Gjykimit shoku i mirë nuk të har-
ron. Ka treguar Pejgamberi s.a.v.s. për gjendjen e be-
simtarëve pas kalimit të Siratit. Ata e largojnë brengën 
e vet, dhe të parët që ju kujtohen janë shokët e tyre. 
Ata thonë: “O Zoti ynë, ata janë falur bashkë me neve, 
kanë agjëruar, madje i kemi parë edhe në haxh. Kështu 
i përmendin veprat e shokëve të tyre edhe pse Allahu 
i di ato. Kur e sheh Allahu këmbënguljen e tyre thotë: 
“Nxirrni prej Xhehenemit!” Subanallah! Kush e bën 
këtë? E bën ai që as në këtë botë nuk ka qenë i qetë 
nëse miku i tij ka pasur ndonjë brengë. 

5) Leximi i jetës së njerëzve të mire, si: pejgamberët, 
sahabët dhe gjeneratat e para në përgjithësi. 

Dobitë e llogaritjes së vetvetes: 
1) Kuptimi i mangësive (dobësive) të vetvetes;
2) Arrin deri te pendimi (kërkimfalja);
3) E kupton njeriu se sa i hyn në hak Zotit të tij. E 

kupton se sa është i mëshirshëm Allahu ndaj krijesave 
të veta;

4) Largohet mendjemadhësia dhe mburrja. Allahu 
xh.sh. në një ajet kuranor thotë: “Dhe mos ec nëpër 
tokë me mburrje, se ti as nuk mund të çash tokën e as 
nuk mund të arrish lartësinë e maleve!”; dhe 

5) E kupton sa i hyn në hak krijesave të tjera, dhe 
kërkon hallall prej tyre.

 Seide Hoti: 12/4

Allahu xh.sh. krijoi qiellin, token, si dhe çdo gjë 
tjetër. Çdo gjë në këtë botë përbën një mrekul-
li të krijuar nga i Plotfuqishmi, Allahu xh.sh. 

Nga mrekullitë e shumta të krijesave të Allahut është 
edhe krijimi i qelizës, qenies më të vogël, por me rol 
dhe funksion shumë të madh. Qeliza përbën njësinë 
themelore, funksionale dhe morfofunksionale të të gji-
tha qenieve të gjalla. Në dukje ajo është një strukturë 
e thjeshtë, ndërsa përbërja dhe roli i saj është i pazëv-
endësueshëm.

Fjala QELIZË rrjedh nga gjuha latine (cellula, që do 
të thotë dhomë e vogël). I pari shkencëtar që e vëzh-
goi ekzistencën e qelizës ishte Robert Huku, më 1665. 
Nga pjesët e shumta përbërëse të qelizës është edhe 
bërthama e saj, e cila në vete ka materialin trashëgues 
gjenetik. Në brendinë e qelizës zënë vend shumë ma-
terie organike dhe joorganike. Përbërësi më i thjeshtë 
joorganik që ndodhet në qeliza është uji. Sasia e tij në 
qeliza dhe organizma të ndryshëm është e ndryshme.

Fjala vjen, në smaltin e dhëmbëve sasia e ujit është 
rreth 10 %, në farat dhe sporet 10-14 %, te njeriu sasia 
e ujit është rreth 66 %, etj. Përpos ujit, përbërës tjetër 
joorganik me rol të rëndësishëm në jetën e qelizës janë 
edhe kripërat minerale. Ndërsa, nga komponimet or-
ganike me rëndësi të posaçme për qelizën janë: Kar-
bohidratet (glucidet), yndyrat (lipidet) dhe proteinat.

KARBOHIDRATET: janë grup i bashkëdyzimeve or-
ganike të karbonit me hidrogjenin dhe oksigjenin. Këto 
ndahen në: Monosakaride, disakaride dhe polisaka-
ride. 

LIPIDET(yndyrat): përbëjnë grupin heterogjen të 
komponimeve organike, të cilat nuk treten në ujë por 
në tretës organik. Lipidet hyjnë në përbërjen e mem-
branave qelizore, në përbërjen e disa vitaminave, hor-
moneve, etj.

PROTEINAT: janë komponime të ndërlikuara organi-
ke që përbëhen nga më së paku katër elemente: azoti, 
karboni, hidrogjeni dhe oksigjeni. 

Trupi i njeriut përbëhet afërsisht nga 100 trilion qeli-
za, të cilat kanë prejardhje nga një qelizë e vetme që 
u është nënshtruar ndarjeve të njëpasnjëshme. Falë 
strukturës dhe ndërtimit të të gjitha këtyre qelizave ne 
e kemi të formësuar dhe të kompletuar trupin tonë. 
Nëpërmjet qelizave të ndryshme ne mund të shikojmë, 

të dëgjojmë tinguj të ndryshëm, mund të frymojmë apo 
të ndiejmë kënaqësi, e shumëçka tjetër.

Eshtrat e trupit tonë, muskujt, arteriet, venat dhe or-
ganet e brendshme, të gjitha këto pjesë duken të ndry-
shme njëra nga tjetra, por të gjitha janë të ndërtuara 
nga materiali i njëjtë, qelizat. Qelizat, që secila prej tyre 
është sa një e njëmijëta pjesë e milimetrit, janë njësi 
strukturale që formojnë trupin tonë dhe çdo gjë në të. 
Secila qelizë e ka formën dhe madhësinë që saktësisht 
i përgjigjet nevojave të pjesëve të caktuara të trupit.

Sa mrekulli madhështore paraqet krijimi i saj nga Al-
lahu xh.sh.! Sa Krijues i përsosur është Ai! Pa dyshim, 
falënderimet dhe lavdërimet e sinqerta duhet drejtuar 
Allahut, që na krijoi e na bëri prej krijesave më të veçan-
ta.

Në kaptinën El-A’ëla, citati 1-3, i Plotfuqishmi thotë: 
“Madhëroje larg të metave Zotin tënd, më të Lartësua-
rin! I Cili krijoi dhe përsosi. Dhe I Cili përcaktoi e orien-
toi.” 

Imagjinoni jetën e njeriut sikur Allahu të mos e kri-
jonte qelizën. Shumë nga punët që bëjmë s’do mund 
t’i bënim pa funksionin e saj. “Kur t’a kuptojmë qelizën, 
do ta kuptojmë edhe vetë jetën”, kështu u shpreh Dr. 
Goddard, duke theksuar rëndësinë e pakrahasueshme 
të qelizës në zhvillimin e jetës tonë.

Malvesa Kastrati: 12/4

Mrekullia 
e qelizës

Çlirimi 	
i Konstandinopojës 
dhe Sulltan 		
Mehmedi II-Fatihu
Duke u bazuar në një hadith të transmetuar nga 

Ahmed ibn Hanbeli, Pejgamberi i fundit, Muha-
medi a.s. ka thënë: “Do të çlirohet Kostandinop-

oja, prijësi më i mirë është prijësi i asaj ushtrie, dhe ush-
tria më e mirë është ajo ushtri.” Në njëfarë mënyre, ky 
hadith përgëzues ishte bërë motivi dhe synimi i shumë 
halifëve që ta çlironin Kostandinopojën. 

Kostandinopoja numërohej prej qyteteve më të 
rëndësishme botërore. E themeluar në vitin 330 g. nga 
perandori bizantin Kostandini I, pozita e saj e lakm-
ueshme kishte bërë që për të të thuhet se: “Po të ishte 
e tërë bota një mbretëri e vetme, Kostandinopoja do të 
ishte qyteti më i merituar për të qenë kryeqyteti i saj.” 

Konstandinopoja ishte bërë kryeqyteti i shtetit bi-
zantin, e vlera e saj kishte rëndësi shumë të madhe në 
botë. Në kohën kur myslimanët filluan luftërat kundër 
Perandorisë Bizantine, ky qytet pati një vlerë të veçantë 
në këtë përleshje, dhe ishte edhe arsyeja e përgëzimit 
nga ana e Pejgamberit a.s. Për këtë arsye çlirimi i këtij 
qyteti kishte bërë që shumica e halifëve dhe koman-
dantëve myslimanë të garonin për të. 

Myslimanët kishin tentuar ta çlironin këtë qytet për 
më shumë se 800 vjet, nëpërmjet 10 përpjekjeve, por 
që nuk arrinin të korrnin sukses. Ushtria myslimane 
ishte orientuar për në këtë qytet që nga koha e Muaviut 
r.a., me ekspeditat e para, e që nuk mbetën të fundit. 

Përpjekje të madhe bënë edhe halifët e Dinastisë Aba-
site, ku vlen të përmendet ekspedita e organizuar në 
kohën e Harun Rashidit, të cilët ndikuan të ndryshonin 
rrjedhjen e ngjarjeve brenda qytetit. Kësisoj vazhduan 
edhe gjatë Sulltanit Pajazit, që në realizimin e qëllimit 
e penguan mongolët. Vlen të theksohet se ky Sulltan 
ishte shumë afër realizimit të çlirimit. 

Pas gjithë këtyre përpjekjeve të dështuara radhazi 
erdhi një frymë e re, një fuqi e re dhe me plot vetëbesim. 
Realizimi i çlirimit të Kostandinopojës u bë nga Sulltan 
Mehmed Fatihu, më 29 maj 1453. 

Kush ishte Sulltan Mehmed Fatihu? 
 Sulltan Mehmedi II erdhi në fron në vitin 855/1481. 

Ishte një njeri i arsimuar dhe kishte përvetsuar një 
numër të konsiderueshëm të gjuhëve të huaja, ndërsa 
shquhej edhe si një poet me emër. Kishte një karrierë 
të shquar politike dhe ushtarake. Nga aspekti fetar 
ishte një besimtar i devotshëm, i mbushur me mod-
esti, ndërkaq posedonte një dashuri të veçantë ndaj 
dijes dhe përhapjes së saj. Mehmed Fatihu mori dije 
nga dijetarët e ndryshëm, të cilët ndikuan që te sull-
tani të mbillej ambicia për ta çliruar Kostandinopojën. 
Njëherë, njëri nga mësuesit e tij ia kishte treguar ha-
dithin e sipërpërmendur, i shoqëruar me mendimin e 
mësuesit se ai komandant do të ishte Sulltan Mehmedi 
II. Elementet që u formuan te personaliteti i tij ishin: 1. 
Qëllimi; 2. Dituria dhe ekspertiza; 3. Forca dhe vullneti; 
dhe 4. Durimi. 

Mehmedi filloi të takohej me ekspertët, për të mësu-
ar prej tyre arsyet që i pengonin myslimanët për ta 
pushtuar Kostandinopojën. Ai mësoi se ishin tri penge-
sa kryesore: 1. Me të arritur në bregun me pamje kah 
qyteti, myslimanët i ekspozoheshin haptas armikut dhe 
për ndërtimin e kalasë nevoitej një vit i tërë; 2. Muret 
ishin aq të lartë dhe të trashë sa asnjë top i atëhershëm 
nuk ishte në gjendje t’i shkatërronte; dhe 3. Prania e 
zinxhirit të trashë bllokonte secilën anije të huaj dhe 
lejonte vetëm anijet e tyre. 

Ky ishte një kombinim aq i komplikuar, dhe bënte 
që secili të bindej se pushtimi i qytetit ishte i pamundur. 

Sa i përket planit të tij, sipas analistëve ai tejkaloi 
taktikat e Aleksandrit të Madh dhe Napoleonit. Shkur-
timisht, këta janë hapat e planit: 1) Mehmed Fatihu urd-
hëroi ndërtimin e kalasë brenda 3 muajsh, në vend se 
kjo gjë të bëhej për një vit. Këtë e bëri duke shfrytëzuar 
forcën e vullnetit dhe ndihmën e ndërtuesve më të mirë 
dhe më efikas. Faktikisht, këto janë fjalët e përpikta, 
ashtu siç shkruan edhe në libra. Ai e përdori hadithin e 
të Dërguarit a.s. për t’i nxitur punëtorët. 2) Më pas, ai 
vendosi planin për përdorimin e ekspertëve hungarezë; 
i vetmi njeri i aftë për prodhimin e topit që mund t’i 
shembte muret e fortifikuara. 3) Zinxhirët, të cilët e 
bllokonin gjirin e detit, janë tejkaluar me transferimin e 
anijeve nëpër shtretëtirë (duke kapërcyer gjirin e detit), 
me një plan që është përtej imagjinatës njerëzore. 

Rrethimi i qytetit vazhdoi 50 ditë. Në ditën e pushtim-
it, Mehmed Fatihu bëri disa gjëra, për të cilat myslima-
nët nuk kishin dëgjuar më herët: 1) Ai krijoi forcë të vull-
netit te njerëzit e tij, duke përdorur marshe dhe himne; 
2) Ai i inkurajoi ata me hadithin e të Dërguarit a.s.; 3) 
Kërkoi që të dërgonin salavate për të Dërguarin a.s. 
dhe të luteshin për të që t’i stimulonte për luftim; dhe 4) 
Kërkoi që e tërë ushtria t’i falte dy rekate namaz, dhe 
mësuesi i tij udhëhoqi faljen (si imam). Dhe myslimanët 
e çliruan qytetin. E kur e pyetën për aftësitë e tij dhe 
mënyrën e pushtimit, Mehmed Fatihu u përgjigj: “I kam 
dy tipare: zemrën e fortë si guri që nuk pushon derisa 
ta arrijë atë që do, dhe syrin e përlotur nga frika e Al-
lahut. Pra, si është e mundur të mos e arrija fitorën?!” 

Sulltan Mehmedi, i biri i Muratit, për shkak të su-

perplanit të tij, më pas u mbiquajt “Mehmed Fatihu-
Mehmed Çliruesi”! Dhe, ta mendosh që ishte vetëm 
26 vjeçar!

Pengesa më e madhe e përhapjes së Islamit para 
se të çlirohej ishte Kostandinopoja, e me arritjen e çlir-
imit të saj do të mundësohej përhapja e fesë islame 
edhe në vendet tjera. 

Sulltani, pas çlirimit filloi me rregullimin e çështjeve 
të ndryshme në qytet. Filloi me rindërtimin e mburojave 
të tij, e më pas e bëri kryeqytet të Perandorisë Os-
mane, të cilit ia vuri emrin “Islam Boll”, që ka kuptimin 
“Qytet i Islamit”. 

Gjatë kohës së këtij Sulltani u përhap vlera dhe ra 
antivlera. Doli një brez që kishte bujari, flijim dhe sakri-
ficë për Akiden dhe Sheriatin. Brez që kishte frikë nga 
Allahu i Plotfuqishëm. Myslimanët shkëlqyen dhe u 
joshën me fitoret e tij. Ua ktheu atyre ndjenjën dhe his-
torinë e luftëtarëve të parë nga selefu salihu (të parët 
tanë të mirë). 

Më 4 Rebiul Evvel, të vitit 886 h/ 1481 g., pas një 
super sundimi tridhjetëvjeçar, Fatihu vdes në moshën 
52 vjeçare. Vdekja e tij tek armiqtë e Islamit ishte la-
jmi më i mirë, ndërsa për myslimanët ishte një brengë 
dhe një pikëllim shumë i madh. Myslimanët nga e gjithë 
Bota Islame u prekën nga vdekja e Sulltan Mehmedit. 

Mëshira e Allahut, falja dhe kënaqësia e Tij qofshin 
mbi Sulltan Mehmed Fatihun! 

 Aldonisa Gashi: 12/4 

Literatura:
Historia Osmane dhe Institucionet”- Prof. Dr. M. Maksu�“ .1
 doglu. 2. “Perandoria Osmane” - Dr. Ali Muhammed Sallabi.
.3. “Organizimi i Jetës I” - Amër Halid

Fillimisht ju falënderojmë për kohën që keni ndarë 
për ne dhe lexuesit e revistës tone “Drita e 
Kuranit”

“Drita e Kuranit”: Pyetja jonë e parë ka 
të bëjë me Medresenë. Çfarë mund të na 
tregoni për vetën tuaj, për kohën kur ishit 
medresiste si dhe tani si ish-medresiste?

Nora Huseinoviç: Mësimin në Medrese e kam vijuar 
në vitet 2001-2005. Si nxënëse kemi udhëhequr dhe 
organizuar aktivitete të ndryshme jashtëmësimore: 
programet kulturo-artistike për festat e Bajramëve në 
Medrese dhe jashtë saj, aktivitete praktike për mësimin 
e gjuhës angleze, pastaj kemi realizuar CD-në “Ejani të 
besojmë”, nga kori i parë i nxënëseve të Medresesë, 
pjesë e të cilit isha edhe unë etj. Nën udhëheqjen e 
profesorit të nderuar, rahmetliut Tefik Gashi, gjenerata 
jonë – gjenerata e pestë, arriti të jetë gjenerata më e 
suksesshme deri atëherë. 

Si ish-medresiste, mund të them se më mungon lid-
hja me Medresenë, pasi nuk ekziston një entitet tjetër 
që do ta ushqente këtë lidhje. Mendoj që Medreseja 
duhet të investojë më shumë në bashkëpunimin me 
ish-nxënësit, duke themeluar fillimisht komunitetin e 
ish-nxënësve “Medreseja Alauddin Alumni”. Statusi 
aktual i ish-nxënësve do të mund të shërbente si pro-
movim atraktiv për Medresenë, duke inkurajuar gjen-
eratat e reja të zënë vend në bankat e saj. Po ashtu, 
duke pasur parasysh se ish-nxënësit kanë studiuar në 
vende të ndryshme të botës, ata do të mund të sillnin 
përvoja inovative të mësimdhënies dhe mësimnxënies, 
për t’i ndarë me nxënësit dhe stafin aktual në takime të 
vazhdueshme për ngritje kapacitetesh. Me supozim se 
prej tyre ka edhe ndërmarrës të sukseshëm, fuqishëm 
besoj se të tillët do të investonin në përmirësimin e 
kualitetit edukativo-arsimor dhe të infrastrukturës së 
Medresesë, sipas nevojës. 

“Drita e Kuranit”: Në cilin aspekt keni 
përfituar më shumë nga Medreseja? 
Thjesht, çfarë do të thotë ajo për ju? 

Nora Huseinoviç: 
Për mua Medreseja 
është një kështjellë në 
të cilën zhvillohen dhe 
ruhen vlerat fetare, 
morale, edukativo-
arsimore, kulturore, 
shoqërore e kombë-
tare, të cilat përbëjnë 
identitetin e popullit 
shqiptar të përkatë-
sisë myslimane. 

Të gjitha këto vlera 
te nxënësit e Medresesë janë përcjellë me dekada, e 
medoemos edhe tek unë. Përkundër mungesës së 
objektit të Medresesë, konviktit dhe infrastrukturës 
përkatëse për vajzat në atë kohë (vitet 2001-2005), 
përkushtimi i parezervë i kuadrit të kualifikuar ka bërë 
që ne nga Medreseja të marrim më të çmuarën – 
diturinë dhe edukatën – dy elemente të rëndësishme 
për formimin e personalitetit të shëndetshëm. 

“Drita e Kuranit”: Keni vazhduar pastaj 
studimet në Malajzi. Çfarë keni zgjedhur si 
fushë studimi?

Nora Huseinoviç: Në bazë të suksesit të shkëlqyeshëm 
në katër vitet e Medresesë, në vitin 2006 jam përzgjed-
hur nga delegacioni përfaqësues nga Malajzia si përfit-
uese e burses nga Fondacioni Albukhary. Kjo bursë 
mbulonte shpenzimet e shkollimit, banimit, ushqimit 
dhe pjesërisht të udhëtimit, për katër vitet e studimeve 
universitare në Universitetin Ndërkombetar Islamik në 
Malajzi. Me plot vullnet dhe etje për dituri kam vijuar 
studimet në fushën e së drejtës zakonore - anglo-sak-
sone në gjuhën angleze. Gjatë studimeve kam vazh-
duar të merrem me aktivitete të ndryshme jashtëmësi-
more, posaçërisht në lëminë e shkathtësive juridike. Në 
vitet 2009-2011, dy herë kam përfaqësuar universitetin 
në gara kombëtare të shkathtësive juridike (në të folur 
dhe në të shkruar). 

Në vitin 2010 kam fituar vendin e parë në nivel 

Intervistë me ish-nxënësen e Medresesë, Nora Huseinoviç

“...Arsimimi jonë është rruga 
e vetme drejt përmirësimit të 
pozitës së gruas në Kosovë”

kombëtar. Si pjesë e grupit 
pesëantarësh, në vitin 2011 
kam përfaqësuar shtetin e 
Malajzisë në garat më pres-
tigjoze dhe më të mëdha të 
shkathtesive juridike në botë, 
të cilat mbahen në Ëashing-
ton D.C., që nga viti 1959. 
Këto gara janë simulim i një 
mosmarrëveshjeje fiksionale 
ndërmjet dy shteteve, ku stu-
dentët duhet të mbrojnë klientin 
(shtetin) e tyre para Gjykatës 
Ndërkombëtare të Drejtësisë, 
duke trajtuar çështje të disku-
tueshme nga e drejta ndërkom-
bëtare humanitare, e drejta 
ndërkombëtare për të drejtat e 
njeriut, e drejta ndërkombëtare 
ekonomike dhe e drejta penale 
ndërkombëtare. Kam diplomuar 
me nderime në vitin 2011.

“Drita e Kuranit”: Në cilat as-
pekte Kosova mund të marrë si 
model shtetin e Malajzisë? Sa 
dhe si jeni duke e aplikuar dijen dhe për-
vojën në shtetin e Kosovës?

Nora Huseinoviç: Që nga viti 2012 punoj si këshilltare 
ligjore në Qendren Evropiane për Çështje të Pakicave, 
organizatë për promovimin dhe mbrojtjen e të drejtave 
të komuniteteve pakicë në Kosovë. Më konkretisht, 
punoj në projektin për mbështetje të grave të komu-
niteteve pakicë kundër dhunës me baza gjinore. Në 
punën time për fuqizimin ligjor dhe ekonomik të grave 
në Kosovë si dhe pajtimin dhe bashkëpunimin ndërm-
jet grupeve etnike për shtetndërtim çdoherë kam para-
sysh modelin e Malajzisë. 

Vlen të përmendet se Malajzia është një shtet mul-
tietnik e që njihet botërisht për harmoninë etnike, pop-
ullsinë e së cilës e përbejnë komunitetet malaj, kinez, 
indian dhe të tjerë. Kjo harmoni etnike bazohet në një 
barazpeshë delikate ndërmjet komuniteteve të ndry-
shme. Synimi i vetëm i tyre është krijimi i sinergjisë për 
Malajzinë stabile në rrafshin ekonomik dhe politik. Në 
anën tjetër, qeveria shpaguan mundin e tyre me një tra-
jtim të drejtë, si dhe mbrojtjen e interesave të të gjithë 
qytetarëve pa dallim. 

Sa i përket pozitës së gruas, Malajzia ka arritur re-
zultate konkrete drejt emancipimit dhe fuqizimit të saj. 
Gruaja në Malajzi gëzon, në teori dhe praktikë, të drejtat 
civile dhe politike siç janë, në mes tjerash: e drejta për 
t’u shkolluar dhe punësuar pa diskriminim; dhe e drejta 
për të mbajtur poste publike. Gruaja malaje plotësisht 

gëzon të drejtat reproductive, me theks të veçantë të 
drejtën e planifikimit familjar dhe të drejtën për mbrojtjen 
e maternitetit. Përgjegjësia e përbashkët e të dy gjinive 
për rritjen e fëmijëve, si dhe kujdesi adekuat që shteti 
siguron për fëmijët pas pushimit të lehonisë, mundë-
son dhe lehtëson ngritjen e saj intelektuale e akade-
mike, si dhe ndërtimin e vazhdueshëm të karrieres së 
saj pa e dëmtuar natalitetin e shtetit. Malajzia ka inves-
tuar në modifikimin e roleve tradicionale të grave dhe 
burrave në familje dhe shoqëri, si dhe në eliminimin e 
paragjykimeve gjinore, duke hequr stereotipet gjinore 
nga programet dhe tekstet shkollore. Gratë në Malajzi 
janë maksimalisht aktive në progresin dhe zhvillimin e 
shtetit, prej të cilave gjen personalitete të larta të pro-
fileve të ndryshme, si: mjeke, profesoresha në univer-
sitete, ekonomiste, inxhiniere, avokate dhe, po ashtu 
këshilltare në kabinetin e kryeministrit.

“Drita e Kuranit”: Të kthehemi prapë te 
Medreseja! Sa ju ka ndihmuar Medreseja 
në kuptimin e koncepteve fetare, dhe si të 
njëjtat koncepte i keni rikuptuar e ridefin-
uar në një shtet siç është Malajzia?

Nora Huseinoviç: Siç e thashë më lart, në Medrese u 
ndërtua personaliteti dhe u zhvillua identiteti im kom-
bëtar dhe fetar, në moshën më delikate, adoleshencë. 
Megjithatë, duke pasur parasysh rrethanat në Kosovën 
e shkatërruar rëndë nga mizoritë e luftës së fundit, në 
Medrese ka munguar krijimi dhe kalitja e ndjenjës së 

dashurisë ndërmjet grupeve të ndryshme etnike dhe 
fetare. Në Malajzi mësova se diversiteti etnik, fetar dhe 
kulturor është vlerë dhe jo mangësi. Sot, në punë dhe 
jashtë saj, fuqishëm promovoj dhe përkrah idenë se 
duhet të respektohemi, përkundër ndryshimeve që 
mund të kemi në mes vete. Pjestarët e të gjitha komu-
niteteve duhet të punojnë zellshëm për shtetndërtim 
dhe të ardhmen e përbashkët. 

“Drita e Kuranit”: Puna juaj fokusohet në 
fushën e mbrojtjes së të drejtave të paki-
cave dhe ato të grave. Çfarë mund të thoni 
për pozitën e përgjithshme të gruas sot në 
Kosovë, dhe pozitën e gruas myslimane, në 
kuptim të të drejtave të saj?

Nora Huseinoviç: Gruaja në Kosovë gjendet ndërmjet 
praktikimit të traditave kanunore dhe mungesës së im-
plementimit të kornizës së avancuar ligjore. Ajo gëzon 
të drejtat e saj në letër, por edhe në vepër. Gruaja ko-
sovare ende privohet nga e drejta e saj për trashëgimi 
dhe e drejta për të poseduar pasuri. Për dallim nga 
pozita e gruas në Malajzi, gruas kosovare, që është 
në marrëdhënie pune, i cenohet plotësisht e drejta për 
mbrojtjen e maternitetit, posaçërisht te gratë e pu-
nësuara në sektorin privat, dhe si rezultat i shtatzanisë 
duhet të bëjnë zgjedhjen ndërmjet humbjes së vendit 
të punës ose heqjes dorë nga shfrytëzimi i pushimit 
të lehonisë, me ose pa pagesë. Aq më shumë, nga 
të dy sektorët, ai publik dhe privat, mungon krijimi i 
rrethanave të nevojshme për mbështetjen e nënave 
për të vazhduar gjidhënien. Një situatë e përshkruar 
lart ndikon në përkeqësimin e mirëqenies së nënës dhe 
fëmijës, si dhe në uljen e natalitetit të shtetit në aspek-
tin afatgjatë. Po ashtu, edhe numri i pamjaftueshëm 
i çerdheve shtetërore vështirëson dhe shpeshherë 
pamundëson ngritjen e vazhdueshme intelektuale të 
gruas dhe ndërtimin e karrieres së saj. Involvimi i saj 
në politikë bëhet vetëm sa për ngjyrim gjinor, andaj 
kontributi i saj në proceset vendimmarrëse në shoqëri 
mbetet minimal. Shtetndërtimi nuk mund të realizohet 
me sukses pa i involvuar gratë, që përbëjnë gjysmën 
e populates, e të cilat lindin, rrisin dhe edukojnë edhe 
gjysmën tjetër të saj. 

Në anën tjetër, femra myslimane ballafaqohet me 
diskriminim të dyfishtë: shkaku i pare, sepse është 
femër; dhe i dyti, sepse ajo praktikon fenë. Më konk-
retisht, vajzave që mbajnë shami u cenohet e drejta 
për t’u shkolluar në institucionet e edukimit fillor dhe 
të mesëm. Pasi mungon organizimi i femrave që 
praktikojnë fenë islame, mund të thuhet se ato janë 
të margjinalizuara plotësisht. Zëri nuk u dëgjohet as-
pak dhe askund, ndërsa për problemet e tyre flasin 
meshkujt. Fatkeqësisht, ato mungojnë pa arsye edhe 
nga shoqëria civile. Është me rendësi të theksohet se 

Zyra e Unionit Evropian në Prishtinë çdo vit fton or-
ganizatat e shoqërisë civile të japin kontributin e tyre 
për përgatitjen e Raportit të Progresit për Kosovën nga 
Komisioni Evropian. Kjo është një mundësi ideale ku 
femrat që praktikojnë fenë islame do të mund të sillnin 
problemet e tyre, nga margjina në skenën kryesore. 

Mirëpo, dua të theksoj se vështirësia e punësimit të 
femrës që praktikon fenë islame në sektorin publik dhe 
atë privat nuk buron vetëm nga problemi i diskriminim-
it. Faktorët kryesor që pamundësojnë ose vështirëso-
jnë punësimin e saj përkundër kualifikimit të duhur janë 
niveli i lartë i papunësisë në Kosovë, por edhe keqkup-
timet e shumta të koncepteve fetare nga vet ajo. Te 
shumica e këtyre femrave mbizotëron mendimi se në 
Kosovë nuk ka punë hallall, gjë që shkakton humbjen 
e vullnetit dhe iniciativës së saj për të kërkuar punë në 
mënyrë aktive. 

Përkundër faktit që si popull jemi shumë larg nga 
çfarëdo përmirësimi të dukshëm në aspektin e trajtim-
it së drejtë të femrës në Kosovë, unë kam besim që 
gjërat do të ndryshojnë. Ato nisin nga ti, nga unë, nga 
numrat njëjës, që më pas bëhen shumës dhe e edu-
kojnë masën. Teoria ekziston: besimtarët kanë Kuranin 
dhe Synetin e Muhamedit a.s., e te tjerët mund të ba-
zohen në ligje. E vetmja gjë që mungon është praktika. 

“Drita e Kuranit”: Cila do të ishte porosia 
juaj për medresistet, e në veçanti matu-
rantet?

Nora Huseinoviç: Pa dyshim se arsimimi ynë është 
rruga e vetme drejt përmirësimit të pozitës së gruas 
në Kosovë. Me rëndësi është të kemi ëndrra, pastaj të 
planifikojmë dhe të punojmë zellshëm dhe në mënyrë 
të vazhdueshme për realizimin e tyre. Ndërsa, të mos 
harrohet se kushtet e suksesit nuk janë talenti dhe su-
perinteligjenca, por vetëbesimi, vullneti i hekurt dhe 
puna e palodhshme. Të mos kesh frikë, por të ecësh 
kokëngritur e t’i presësh krahëhapur sfidat, duke dhë-
në gjithmonë maksimumin nga vetja! Ditët e shfrytë-
zuara duke kërkuar dituri të dobishme sjellin suksesin 
e gjysmëvjetorit. Suksesi i dy gjysmëvjetorëve përbëjnë 
suksesin e një viti shkollor. Disa vite të shkëlqyeshme 
mundësojnë përfundimin e suksesshëm të gradave të 
ndryshme në institucionet edukativo-arsimore. Në këtë 
periudhë globalizimi e privatizimesh, ata që gjykojnë 
sipas gjinisë dhe të cilëve u pengon praktikimi i fesë 
janë gjithnjë e më pak. Ndërsa të shumtë janë ata që 
gjykojnë kandidatët sipas kualifikimeve të kërkuara dhe 
kualitetit të punës. Prandaj, nëse ke kualifikimin e duhur 
dhe je e zonja në punën që bën, ia hap dyert vetes 
duke kontribuar në mirëqënien tënde, të familjes dhe 
shoqërisë në përgjithësi. Prandaj, vendimtare është 
mënyra se si e shfrytëzon ditën tënde.

redaksia e vajzave te D.K.

Pyete veten tënde!
O ti që ende bredh rrugëve, pa ditur asgjë për fun-

din që të pret! A e ke pyetur ndonjëherë veten 
përse ke ardhur në këtë jetë? Apo ndoshta 

bota të është mbushur përplot iluzion?! 
Edhe sa kohë të duhet për ta ndryshuar vizionin 

tënd? Kur do ta kuptosh se edhe frymën që merr je i 
detyruar ta lirosh?

E ke dëgjuar ndonjëherë zemrën tënde se si të 
flet? Apo ndoshta ende vlerëson zërin që brenda teje 
bërtet?! A thua mëkatet kaq shumë të kanë ngarkuar?! 
Saqë ke harruar se ende ke arsye për të vazhduar!

Lumturia është ajo që më së shumti të mungon, 
sepse pesimizmi është e vetmja gjë që ti posedon.

E di, ende ka shpresë për ty. Ende ka shpresë për 
ta gjetur atë qetësi. Sepse askush nuk mund të të të 
dëmtojë më shumë sesa ti veten tënde! Ti. Jo, nuk 
mund ta tretësh këtë energji.

S’mund të ndihesh i vetmuar përderisa Allahu është 
gjithmonë me Ty.

Bëje jetën tënde më të lumtur duke menduar për 
atë që ende nuk e ke humbur!

Dyert e mëshirës të presin hapur. Kthehu tek Krijuesi 
yt, që pret gabimet tua të t’i falë!

Merjeme Avdiu: 12/3

Mbështetja e sinqertë në 
Allahun e Madhëruar

Një çift bashkëshortor po udhëtote me anije. Ud-
hëtimi u zgjati me ditë të tëra. Ishte udhëtim që 
la mbresa, vetëm sikur fundi të mos përfshihej 

nga erëra të fuqishme edhe valë të mëdha.Anija u 
mbush me ujë, ndërsa frika i kaploi të gjithë. Kapiteni 
shpalli gjendje alarmante, duke thënë se vetëm ndonjë 
mrekulli nga Allahu i Madhëruar do t’i shpëtonte.

Bashkëshortja frikësohej shumë. Filloi të bërtasë: 
‘’Çfarë do të bëjmë?’’; ‘’Si do të shpëtojmë?’’

Të gjithë udhëtarët ishin të frikësuar, ndërsa, për 
çudi dhe ndryshe nga të tjerët, burri i saj rrinte

i ulur dhe dukej shumë i qetë. Kjo gjë gruan e hid-
hëroi edhe më shumë, dhe filloi ta akuzojë për 

person të ftohtë dhe antipatik. Burri e shikoi me fy-
tyrë të mërrolur, ndërsa nxorri një hanxhar

dhe ia ofroi te fyti duke i thënë me zë të lartë: “A nuk 
ke frikë nga hanxhari?”

Gruaja e shikoi burrin dhe i tha: “Jo.”
“Po përse?” – e pyeti burri.
‘’Për shkak se hanxhari është në dorën e atij që kam 

besë në të dhe të cilin e dua shumë.’’ – tha gruaja.
Burri filloi të buzëqeshë, dhe i tha gruas: ‘’Kështu 

është edhe gjendja ime. Besoj se këto dallgë
 janë në dorën e Atij që kam besë në Të dhe e dua 

shumë. E përse të kem frikë nëse Ai
mbizotëron mbi të gjithë e mbi çdo gjë?!’’
Nëse të kanë lodhur dallgët e jetës dhe të janë vër-

sulur erërat e saj, mos ke frikë ngase Allahu
i Madhëruar të do! Ai ka mundësi mbi çdo gjë, mbi 

çdo stuhi e fortunë, andaj mos ke frikë!
Nëse e do, besoji Atij dhe dorëzoju vetëm Atij, ngase 

Ai të do! Allahu i Madhëruar thotë:
‘’...kush i mbështetet Allahut, Ai i mjafton atij. Allahu 

realizon dëshirën e vet dhe Allahu çdo gjëje ia ka cak-
tuar kohën.’’ (Et-Talak, 3).

Lirigzona Pllana: 10/4

Transmentohet se një beduin kishte hyrë në xha-
mi, ku ishte edhe i Dërguari i Allahut, a.s., dhe 
kishte bërë me dorë se donte të pyeste diçka. 

Atëherë Muhamedi a.s. i dha leje për të pyetur. 
Ai filloi ta pyeste të Dërguarin e Allahut a.s.:

Dua të jem i mençur, çfarë të bëj? 
Kij frikë Allahun! 

Dua të jem rob i mirë!?
Lexo dhe mëso Kuran! 

Dua të jem i përkushtuar dhe të kem qetësi në zemër!? 
Kujtoje vdekjen! 

Dua të jem i sigurt nga armiku!? 
Bëju mirë të tjerëve që të fitosh dashurinë e Al-

lahut. 
Çfarë të bëj që t’i iki hidhërimit të Allahut? 

Munde dhe mposhte epshin tend! 
Si të jetoj gjatë? 

Kujtoje Allahu dhe falënderoje atë vazhdimisht! 
Dua të përparoj!? 

Të jesh gjithmonë me abdes! 
Si të ruhem nga Xhehenemi?

Ruaji sytë, gjuhën e duart nga harami, dhe ruaju 
nga zinaja!
Si të lirohem nga mëkatet? 

Le të të rrjedhin lotët nga pendimi yt, dhe betohu 
se nuk do ta bësh kurrë atë mëkat! 
Dua që njerëzit të më respektojnë!? 

Mos kërko asgjë nga askush! 
Dua të jetoj me nder!? 

Mos i zbulo mëkatet e askujt! 
Si mund të bëhem i pasur? 

Lexo dhe mëso suren Muzemil! 
Si mund ta mposht frikën nga Dita e Gjykimit? 

Kujtoje Allahun para ushqimit dhe para gjumit! 
Çfarë të bëj që ta ndiej prezencën e Allahut derisa 
falem? 

Merr mirë abdes, pra me sinqeritet, dhe vazhdo të 
jesh i pastërt dhe i regulluar vazhdimisht!

Egzon Abiti: 11/2

Allahut
 të Madhëruar
O Allah i madhëruar 
Vetëm ty të adhuroj 
Vetëm ti je i lartësuar 
Veç prej teje ndihmë kërkoj

Ti krijove njeriun 
Ta adhurojë vetëm një Zot 
Ti krijove gjithësinë 
Dhe gjithçka në këtë botë

Ai që do Xhenetin 
Të adhurojë vetëm një Zot 
Që krijoi njeriun 
E gjithë që është në tokë

Ti na dhurove Kuranin 
Librin e shenjtë 
Ti na e dërgove Profetin 
Njeriun më të drejtë

Valon Merovci 12/2

15 pytje që 	
beduini ia bëri 
Muhamedit a.s.

Një njeri shkon te Ibrahim ibn Ed-hemi, i cili ishte 
mjek i zemrave, dhe i tha: “Unë po e teproj me 
veten time. Më trego si të shërohem! Ibrahimi 

i tha: “Nëse i përvetëson pesë cilësi, nuk do të jesh 
mëkatar i madh.” 

Njeriu që kishte nevojë për këshilla tha: 
“Më këshillo se cilat janë, o Ibrahim!”
I Thotë: “Nëse dëshiron të mos e dëgjosh (respek-

tosh) Allahun, atëherë mos ha prej furnizimeve të Tij!” 
Ai njeriu u habit, dhe tha me hamendje: “Po çka po 

thua kështu, o Ibrahim?! Po të gjitha furnizimet janë 
prej Allahut.” Ibrahimi ia ktheu: “Pasi që është ashtu, e 
ti po e di, atëherë nuk është e drejtë ta shijosh furnizi-
min e Tij e të mos e dëgjosh, pra të mëkatosh.” (Ai iu 
përgjigj): “Jo.” 

“O Ibrahim, a më jep këshillën e dytë?” 
Ibrahimi i thotë: “Nëse nuk dëshiron ta dëgjosh Al-

lahun, mos jeto në vendbanimin e Tij”. Ai njeriu u habit 
edhe më shumë se herën e parë, e tha: “Çka po thua 
kështu, o Ibrahim?! Të gjitha vendbanimet janë të Al-
lahut.” Ai i thotë: “Pasi që është ashtu, e ti po e di, a 
është e drejtë edhe të jetosh në vendbanimit e Tij edhe 
të mos e dëgjosh, pra të mos mëkatosh?”. Tha: “Jo.” 

“O Ibrahim, më jep këshillën e tretë!”
Ibrahimi i thotë: “Nëse dëshiron të bësh mëkat, 

shko në ndonjë vend ku nuk të sheh askush.” 
“Po si po thua kështu, o Ibrahim? Po Allahu i 

di të gjitha të fshehtat (e sheh të fshehtën dhe jo të 
fshehtën), e dëgjon të ecurit e buburrecit në mes 
të shkretëtirës, në errësirën më të thellë të natës.”  
Ibrahimi i thotë: “Pasi që është ashtu, atëherë pse bën 
mëkat?” Ai tha: “Nuk do të bëj.” 

“O Ibrahim, më jep këshillën e katërt!”
Ibrahimi i thotë: “Kur të vijë meleku i vdekjes për 

të ta marrë shpirtin, thuaj: “Më jep afat edhe më!”  
Njeriu i thotë: “Po çka po thua kështu, o Ibrahim, kur 
Zoti i Lartmadhëruar ka thënë: “Dhe kur t’i vijë (njeriut) 
çasti i vdekjes, nuk mund ta shtyjë fare, e as nuk mund 
ta shpejtojë fare. ” Atëherë i thotë: “Pasi puna është 
ashtu, atëherë si shpreson për të shpëtuar?!” Thotë: 
“Po”.

 “Më jep këshillën e pestë, o Ibrahim!” 
Ibrahimi i thotë: “Kur të vijnë melekët e Xhehenemit, 

të quajtur Zebanije, për të të marrë dhe për të të dër-
guar në Xhehenem, ti mos shko!” Deri sa njeriu e dëgjoi 
këtë të fundit, ai filloi të qajë dhe t’i thotë: “Mjaft më, o 
Ibrahim, unë kërkoj falje prej Allahut dhe pendohem te 
Ai, dhe do ta adhuroj deri në vdekje”.

Autori???

Këshilla
për atë që bën mëkate

Poseduesja 
e ambicies
Sytë i ishin rënduar nga thellimi në mendime. Ishte 

përgatitur të sulmonte krenarinë, të përmbushte 
misionin që i ish besuar. Jetonte mes frikës dhe 

shpresës. S’dëshironte të shihte njeri që i kaplisej që 
t’ia prishte ëndrrat e saj. Kristalet e vlefshmërisë së 
personalitetit ia bënin t’i shkëlqente edhe fytyra. Sa 
ndihej e dashur, e respektuar!

E jetonte të sotmen, e harronte të djeshmen, e i 
përkushtohej të ardhmes. Ishte femër e veçantë, plot 
ambicie.

Hidhnin gurë në rrugën e saj por ajo nuk zbrapsej. 
Kishte për qëllim ta përfundonte misionin.

E quanin “e ligë” e “fatkeqe”, por sikur ta dinin se si 
ndihej ajo, s’do t’u dilte nga goja as edhe një fjalë. Ia 
donin të gjitha të mirat, por kur i arrinte e urrenin.

Sot njerëzit shfaqin dyftyrësinë e tyre karshi saj. E 
duan gjithkund dhe në asnjë vend. Shikojnë me inat 
gurët e çmueshëm që kishte vendosur t’i linte rrugës 
në vend të gjurmëve. Ata ia kishin zili. Por “ajo” nuk in-
teresohej për njerëz, që e pengonin në rrugën që kishte 
nisur. Njihej si “poseduesja e ambicies”, aty dëshironte 
të arrinte. 

Rrugën e gjatë që kishte marrë me gjemba e mbush-
nin, por ajo dinte rrugëdalje. Kalonte hapat e atyre që 
ishin dorëzuar. Dëshironte të arrinte e të kapte me duar 
ambicien. Ta ledhatonte me duart e imagjinatës, dhe të 
jetonte me duart e realitetit.

Për të çdo gjë ishte e kotë nëse nuk kishte të bënte 
me inspirimin. Sot ajo e arriti qëllimin e saj, mbushi 
kupën e ardhmërisë. Sot ajo i shërben idesë që nuk ka 
fund. “Ajo” (jo vetëm) sot jeton...

 Aldonisa Gashi: 12/4

Dil në 
faqen 
tjetër!

Nëse të kanë ngulfatur angazhimet , të kanë mby-
tur brengat e hallet, mos qëndro në një vend, të 
lutem, dil në faqen tjetër!

Nëse nuk gjen shoqe të sinqerta, besnike e të drej-
ta, dil në faqen tjetër, dhe kujto: “Shoku më i mirë është 
Kur’ani”.

Fillo me lexim e mos u mjafto me pak. Kalo faqe pas 
faqe. E, kur t’i arrish retë dhe ta dëgjosh murmurimën e 
tyre, e pastaj të bjerë shi, dil në faqen tjetër! Shko drejt 
strehimit të mos lagesh tërësisht! 

Jeta është rutinë e mërzitshme. Dielli, hëna, nata, 
dita, janë njësoj. Kur pikat e zeza e mbulojnë zemrën, 
mos u dëshpëro, fillo jetën me Allahun! Nëse ata që 
u ke bërë mirë i gjen të parët që të bëjnë kurthe, bëj 
durim dhe thuaj: “Unë kam durim të mirë.” (Jusuf, 18). 
Sepse, kur Allahu nuk mban inat për gabimet që bën 
ti, atëherë si mund të mbash ti inat ndaj dikujt tjetër?! 
Atëherë kur njerëzit mburren me veten, ti krenohu me 
heshtjen tënde. Ngase nuk do të ndodhë që të pendo-
hesh për heshtjen ashtu siç mund të ndodhë të pen-
dohesh pse fole.

 Xheneta Musliu: 11/4

Dija vlerën 
jetës!

“Unë jam duke lundruar në dallgën e botës… I 
vendosur për të zbuluar, për të fituar për të 
luftuar, për të dështuar apo për ta hedhur vet-

en në erë”, kështu kishte thënë Gëte në një thënie të tij. 
Me të vërtetë njerëzit jetojnë në dallgët e detit (botës), 
ku në thellësitë e tij mundohen të zbulojnë të fshehtën, 
mundohen t’i luftojnë dallgët (sfidat), pa marrë parasysh 
se a do të dalin fitues apo do të dështojnë. Jeta e njeriut 
është sikur një roman. Një roman që çdokush mund ta 
lexojë. Një roman që ndoshta disa e ruajnë me dashuri 
gjersa e lexojnë, e disa vetëm sa e përbuzin. Në jetë ne 
vijmë pa dijeninë tonë, pa dëshirën tonë. Vijmë si qenie të 
pafajshme, e jetojmë këtë jetë me shumë faj. Ka njerëz që 
janë të prirë për të tradhtuar, për të ta hedhur fajin, por jo 
të gjithë janë të njëjtë. Ka prej atyre që janë të prirë vetëm 
të sjellin dashuri, të tregojnë butësi, e të japin vetëm 
buzëqeshje. Ndonjëherë ne thjesht dëshirojmë ta ndalim 
kohën, të shijojmë atë që e kemi pritur shumë gjatë të na 
servohet. Por, ndonjëherë ndodh edhe që të dëshirojmë 
ta kthejmë kohën prapa, qoftë edhe për një moment, jo 
për të shijuar minutat e jetës, por për të rregulluar disa 
nga ato minuta. Njerëzit bëjnë gabime. Me dashje, e pa 
dashje. Ato ndonjëherë na ndodhin krejt pa vetëdije. Po 
sikur ndonjëherë të gjendej një gomë për të fshirë disa 
momente nga e kaluara?! Mendoj se shumica nga ne nuk 
do linim as edhe një gjurmë nga ato gabime. 

Një gjë kam mësuar në jetë: që gjithmonë do të gjen-
det një laps për të shënuar të ardhmen, por asnjeherë një 
gomë për të fshirë të kaluarën. Nuk kanë thënë kotë se: 
“I mençur do të thotë të matesh kohën dhe fjalët.” Gjith-
monë duhet të kemi kujdes se çfarë flasim, e ndonjëherë 
edhe me kë flasim. Thjesht, duhet të jemi të durueshëm 
të presim momentin e përshtatshëm që të shprehim 
mendimin tonë, sepse në një kuvend çdo fjalë ka vlerë 
por mund të këtë mendime që nuk përputhen me idet 
tona. Ne, thjesht duhet të mendojmë se ato mendime 
janë shprehur lidhur me diçka tjetër. Prandaj, le t’ia dime 
vlerën jetës! (Para se të flasim) Le të durojmë dhe le të 
dëgjojmë!

 Hasë Elshani: 10/5

Prindërit e mi
O mrekullia ime! Ju, a e dini sa keni vlerë në jetën 

time? A e dini se po të ma dhuronin vlerën e 
gjithë botës nuk do ta ndërroja me ju? Ky është 

fakt. Ështe fakt për të treguar dashurinë që kam për 
ju. E përse e tërë kjo dashuri? Është e thjeshtë. Vetë 
prezenca juaj afër meje më bën të ndihem e tillë. Puna, 
mundi dhe çdo sakrificë që bëtë për mua ka vlerë aq të 
madhe, sa veç Zoti mund t’ju shperblejë në atë Dynja, 
inshaAllah! E dini ju se duke më kënaqur mua e kënaqni 
edhe Krijuesin?! Unë isha e vogël dhe nuk arrita ta kup-
toj vlerën tuaj. Por, po e shoh se një minutë i vetëm larg 
juve më mërzitka. Në momentet kur qëndroj larg juve 
arrij t’i kuptoj të mirat që bëtë për mua, mësimet që 
mora nga ju. Falëmnderimet qofshin te Zoti për ju! 

Sepse tani po e kuptoj se ju jeni të vetmit që dhu-
ruat çdo gjë për mua. Dhuruat dhe nuk u mërzitët as-
pak. Përkundrazi, ju i bëtë me kënaqesi. Ju lutem, ju 
lutem, më rrini afër se s’mund të jetoj larg nga esenca 
e jetës. Sepse askush nuk po më ndihmon këtu, në 
këtë vend të shkretë. Nga kush të marr mësim e punë 
të mira. Nuk dua. Nuk dua t’ju humbas. Më mbani 
afër! Mos më lëshoni! Kam nevojë për ju. Më falni që 
nuk jua dita vlerën dhe rëndësinë kur isha e vogël. Por 
tani po e kuptoj çdo gjë. Dhe e di se vështirë është 
t’jua kthej këto të mira. Në fakt nuk mundem kurrë. 
Po e lë në dorën e Zotit, sepse vetëm Ai di se si t’ju 
shpërblejë juve. Dua të mos rritem. Dua të mbetem 
ende vajza më e vogel në shtëpi. Dua t’ju përqafoj 
fort, aq fort sa të ndiej aromën e Parajses tone ku 
jetuam së bashku. Dua që në sytë tuaj të mbetem 
ende fëmijë, duke më lazdruar me dëshirat që pata. 
Sikur që më ndihmonit gjithmonë, më ndihmoni edhe 
tani që të kthehem në fëmijëri! Dhe të filloj qysh nga 
fëmijëria t’jua kthej ato të mira. 

Tani, pasi që fillova ta di vlerën tuaj, padyshim që 
do ta ruaj dhe do ta vlersoj shumë. Falemnderit që m’i 
vlerësove lotët nënë! Falemnderit baba! Ju e deshtët 
buzëqeshjen time, hidhërimin tim, gëzimin tim. 

O Zot, të lutem, të kesh mëshirë për prinderit e mi, 
ashtu siç kishin mëshirë ata për mua kur qeshë e vogël!

O Allah, ruaji ata dhe dhuroju lumturinë sa krejt bota!

 Medina Sherifi: 10/5

Vetëm
Ti!

I 
 
O Allah, o i Vetmi Fuqiplotë 
Thellë në zemër kam vulosur emrin tënd 
Kush Ty me gjithë zemër të beson 
Gjithë ç’ke thënë e urdhëruar e zbaton 
 
II 
 
Emrin e Zotit, o vëlla ti kur e thua 
Ah, sa bukur ajo punë ka për të t’shkuar 
I Përhershëm pa fillim as mbarim s’ka 
Allahut, Zotit Një s’mundet kush me i përngja 
 
III 
 
Të mos ishte mëshira e Zotit mbi njerëzinë 
Kafshatë buke s’mund të hamë, as ujë të pimë 
Nëse do Zoti të t’japë ty rahmet 
Sa t’jesh gjallë veç për të bëj ibadet 
 
IV 
 
Se i vetëm nat’n e varrit do të jesh 
Askënd afër të t’ndihmojë s’do ta kesh 
As nënë, as baba, as motër a vëlla
Shumë e errët ajo grope hiç dritë nuk ka

V 
 
Askush s’mundet me t’ndihmu, vetëm je  
Vetë vepra jote, nëse të mire atë e ke  
Nëse ke falënderuar Perëndinë
Do t’shijosh mëshirën edhe lumturinë
 
O Allah, vetëm ty të adhurojmë
Ti na fal, se vetëm Ty ne të besojmë

Omer Vehapi: 10/2

Kurani
Libër i shenjtë është Kurani 
atë e lexon myslimani 
prej atij ai ka dobi 
ia ngjall shpirtin e i jep fuqi  
 
Këtë Libër e respektojmë 
për çdo ditë e lexojmë 
Përgjithmonë e dëshirojmë  
Me të shpirtrat lumturojmë 
 
Libri më i mirë është Kurani 
Feja më e mirë është Islami

Miran Mehmeti 10/3

Ardit Bivolaku: “Më mirë një minutë më vonë, sesa 
tri orë më herët.”

Arif Kabashi: “Arsyeja i ka mungesat e paarsyshme.”
Benjamin Letaj: “Mos më tregoni kush më urren apo 

kush flet kundër meje! Më lejoni t’i dua të gjithë dhe të 
mendoj se të gjithë më duan!”

Besim Krasniqi: “Çdo njeri, pas vdekjes, do të shko-
jë tek Allahu xh.sh., por i lumtur është vetëm ai që ka 
shkuar gjatë jetës.”

Drilon Klinaku: “Sikur të ishte që njeriu në çdo gjë që 
flet t’ia qëllojë, dhe në çdo gjë që bën ta perfkesionojë, 
do të çmendej nga vetëkënaqësia.”

Egzon Maksutaj: “Ik kah të duash, nga vetja s’mund 
të ikësh.”

Emin Nimani: “Saying nothing sometimes is to say 
everything.”

Emir Kastrati: “Disa njerëz janë aq të varfër saqë 
përveç parave s’kanë asgjë tjetër.”

Fitim Majkovci: “Lumturia nuk është çështje dukjeje, 
por zemre.”

Flamur Rexhepi: “Character is like a tree and repu-
tation like a shadow. The shadow is what we think of it, 
the tree is real thing.”

Ilir Zeqiri: “Të frikësohesh derisa ta arrish sigurinë, 
është më mirë se të frikësohesh pasi ta kesh arritur 
atë.”

Kujtim Hyseni: “Mos u mërzit nëse të tjerët flasin 
keq për ty, sepse edhe qeni i leh njerëzit që s’i njeh!” 

Luan Ukperaj: “Mos u pikëllo për një gjë që të ka ikur, 
ngase sikur ta kishe ndoshta do të pikëlloheshe edhe 
më shumë!”

Muhamet Shahini: “Mëkatet janë sikur kamata, 
kënaqu tani, paguaj më vonë.”

Nuhi Berisha: “Vlerësoji disa gjërave derisa i ke në 
dorë, se kur t’i humbasësh do ta kuptosh rëndësinë e 
tyre, por do të jetë vonë!”

Riad Emini: “Loti gjithmonë merret shembull për 
kthejlltësinë e tij, edhe pse në të shumtën e rasteve del 
nga vuajtja.”

Sead Kaqiu: “Fjala ka peshë të rëndë, andaj shumë 
njerëz nuk mund ta mbajnë.”

Sead Mehani: “Me të vërtetë është për t’u çuditur se 
si presim që idetë tona të jetojnë përderisa atyre jetën 
tonë nuk ua dhurojmë.”

Sead Mejzini: “Mëkatet janë errësirë, llamba e tyre 
është pendimi.”

Sokol Xhemaili: “Ai që kupton mësimin prej dështim-
it, është sikur ai që humb betejën por që do ta fitojë 
luftën.”

Shkodran Murturi: “Qeshe apo qave, jeta vazhdon. 
Mos e ngarko veten me brenga të padobishme e të 
cilat nuk ta përmirësojnë të nesërmen por vetëm ta 
prishin të sotmen!”

Shyqeri Llugiqi: “Është e vërtetë se kush gjen një 
shok, gjen një thesar. Por problemi është që kush gjen 
një thesar nuk pyet më për shokë.”

Thëniet
e maturantëve 12/1

Alban Doli: “Bëhu pasqyrë e mirë e Islamit!”
Albesian Magjuni: “Nuk  është e thënë të fitosh gjith-

monë, sepse edhe mund të humbësh. Por e rëndë-
sishmë është të mos dorzohesh asnjëherë.”

Arian Pllavci: “Paraja një person mund ta bëjë të 
pasur, por edukata është ajo që e bën zotëri.”

Arnit Berisha:  “Beauty is not in the face, beauty is 
light in the heart.”

Benjamin Bublica: “Epshi është si zjarri, në qoftë se 
e ndez, djeg.”

Bujar Emini: “Unë jam personazhi kryesor në jetën 
time.”

Burim Aliu: “Mos gjyko Islamin nga veprat, po veprat 
në Islam.”

Burim Kaçaniku: “Lum për atë që Allahu i jep sukses 
që, gjatë adhurimit të tij, ta pasojë Synetin e Muha-
medit a.s!”

Donjet Shala: “Beautyful things happen in your 
life when you distance yourself from all the negative 
things.”

Enis Goxhufi: “Injorancë e vërtetë nuk është munge-
sa e diturisë, por refuzimi për ta fituar atë.”

Flamur Rexha: “Më falni kur unë shkruej shkruej 
gjatë, sepse nuk po kam kohë të shkruaj shkurt!”

Liridon Sadriu: “U jam mirënjohës atyre që më thanë 
jo, ngase falë tyre ia dola vetëm.”

Lumni Jakupi:  “Ajo që më përket mua nuk është e 
askujt tjetër, quajeni edhe egoizëm po të doni, unë e 

quajë karakter.”
Riad Dalipi: “Nëse s’mund të bëhesh vetvetja, 

atëherë mos u bëj dikush tjetër!”
Riad Fetahu: “Një dorë që të fshinë lotët është më e 

vlefshme se 100 duar që të duartrokasin për suksesin 
tënd.”

Sabit Myrta: “Sa më e përpjetë dhe e vështirë është 
rruga për të ndjekur, aq më e bukur dhe më e mrekul-
lueshme do të jetë pamja nga maja e saj.”

Saimir Halitaj: “SubhanAllah, Elhamdulilah, Allahu 
ekber. Ti sapo mbolle tri pemë në Xhenet.”

Shefqet Krasniqi: “Nëse do që zëri yt të dëgjohet 
mbi të gjithë zërat, atëherë thuaje të vërtetën, ngase 
Allahu e ngrit të vërtetën.”

Shpresim Deliu: “Para se të edukosh gjuhën, edukoje 
zemrën! Sepse fjala buron nga zemra, pastaj nga gjuha.”

Taulant Hoxha: “Mos u dëshpëro nëse je kthyer një 
hap mbrapa! Mos harro se shigjeta duhet të tërhiqet 
mbrapa që të ketë forcë të niset para.”

Valmir Rashiti: “Mos i gjyko të tjerët me shikimin 
e pare, sepse nuk ka dallim midis ngjyrës së kripës 
dhe ngjyrës së sheqerit! Dallimin do ta kuptosh vetëm 
atëherë kur ta provosh shijen e tyre.”

Valon Merovci: “Fjalët janë të bukura, por më të 
bukura janë ato që mbahen.”

Veton Jashari: “Asnjëherë nuk pretendoj të jem më 
lart se të gjithë, por pretendoj që kurrë të mos shkelem 
nga askush.”

Thëniet
e maturantëve 12/2

Amrudina Kahrimani: “Sikur një fëmijë të dorëzo-
hej që në hapat e parë, kurrë nuk do ta kishte mësuar 
ecjen.”

Anita Abdullahu: “O Allahu im, bëj që dita ime më e 
lumtur të jetë dita kur do të të takoj Ty!”

Belkisa Osmani: “Nëse dëshiron ta dish se sa i pas-
ur je, numëroji gjërat që ke e që nuk mund t’i blesh me 
para!”

Emirë Murati: “Nëse hija e personave të vogël të 
duket e madhe, dije se në atë vend me siguri po perën-
don dielli.”

Erza Begolli: “Suksesi është nga Allahu xh.sh. Bind-
juni çdo ditë urdhrave të Tij, çdo ditë do t’i afroheni 
suksesit!”

Fatbardha Pronaj: “Një minutë suksesi paguan vite 
dështimi.”

Isra Hyseni: “Puno shumë në heshtje! Bëj që suk-
sesi të jetë zhurma jote!”

Marigona Latifi: “Sikur sytë tanë t’i shihnin shpirtërat 
në vend të trupave, sa të ndryshme do t’i kishim idealet 
e bukurisë.”

Medina Bivolaku: “Më janë dashur një palë krahë 
për të fluturuar drejt pafundësisë. Më janë dhuruar 
atëherë kur njoha madhështinë e  Dhuruesit.”

Medina Sekiraqa: “Thonë se durimi është gëlltitja e 
të hidhurës pa e ndërruar shprehjen e fytyrës.”

Merjeme Avdiu: “Dear God, if today I lose my hope, 

please remind me that your plans are better than my 
dreams!”

Mirjeta Fejzullahu: “Ai që e njeh All-llahun,dhe i 
bindet sinqerisht Atij,preokupohet me çdo gjë që e lar-
gon nga Ai.”

Mirlinda Bajoku: “Mos lejoni që zhurma e krijuar 
nga opinionet e të tjerëve të mbysë dëshirat dhe idetë 
tuaja!”

Qëndresa Tërholli: “Gjërat më të bukura nuk janë 
perfekte, janë special.”

Semire Tahiri: “Kur’ani është ilaç i njëjtë për të gjitha 
zemrat, por zemrat janë të ndryshme për ta pranuar 
atë.”

Sumeja Kqiku: “Mos e merrni për dobësi heshtjen 
time, sepse nëse unë flas nuk do të mund ta përballoni!”

Shyhrete Avdullahu: “Mos u mërzit nëse njerëzit kuj-
tohen për ty vetëm atëherë kur kanë nevojë, buzëqesh 
sepse ti je si qiriu që ndriçon jetën e tyre!”

Xheneta Fejzullahu: “Derisa një njeri me petka të 
bukura e i kënaqur me vete e me flokë të krehur ecte 
me mendjemadhësi, në atë çast Allahu xh.sh. e fundo-
si në dhe, ku do të thellohet deri në Ditën e Gjykimit.”

Yllka Berisha: “Vetëm ata që rrezikojnë të shkojnë 
larg, mund të zbulojnë se sa larg mund të shkohet.”

Zana Berisha: “Libri që do t’ju habisë kur ta lexoni, 
edhe pse vetë jeni autor i saj, është libri juaj i veprave. 
Kështu që bëhuni autor i mirë!”

Thëniet
e maturanteve 12/3



N
r. 38 / M

aj 2015

29

Aldonisa Gashi: “I Madhëruar qoftë Allahu, që më 
udhëzoi!”

Belkize Ahemti: “Nëse Allahu është me ty, nga kush 
frikësohesh? E nëse Allahu është kundër teje, te kush 
kërkon ndihmë?”

Blerta Brahimi: “Ka thënë Pejgamberi a.s.:”Nuk 
është i fortë ai që fiton në mundje, po i fortë është ai që 
kur duhet e mban veten.”

Diellona Shala: “Bëje një dua për mua, është gjëja 
më e bukur që mund të më dhurosh!”

Dritë Krasniqi: “Mëshironi ata që janë në tokë, e ju 
mëshiron Ai që është në qiell!”

Elife Bajoku: “Kurrë mos e ngatërro personalitetin 
tim me sjelljen time, sepse personaliteti im është Unë, 
ndërsa sjellja ime varet nga ti!”

Erda Maliqi: “Ka persona që nuk ndalen kurrë duke 
i dashur të mirën njëri-tjetrit, thjesht sepse e mira që i 
bashkon është më e fortë se ajo që i ndan.”

Festina Krasniqi: “Jo çdo gjë që njeriu dëshiron real-
izohet. Erërat shpesh fryjnë në drejtime të pafavorshme 
për anijet.”

Hana Kaqiu: “Në varrimin e të vërtetës gënjeshtra 
mbajti një fjalim prekës.”

Jehona Gashi: “Ka thënë Pejgamberi a.s.: “Ngjyra e 
lapsit të dijetarit është më e shenjtë se gjaku i luftëtarit.”

Jetmira Hasani: “Do të kem mall për ato, që me sho-
qërimin e tyre e harroja Dynjanë ani pse në Dynja isha.”

Malvesa Kastrati: “Nuk është e rëndësishme të kesh 
shumë njerëz rreth vetes, mjafton të kesh një mik të 
vërtetë që të shoqëron gjatë gjithë jetës.”

Mirjeta Rexhaj: “Mike të vërteta janë ato që dallo-
jnë mërzitjen në sytë e tu edhe kur të gjithë e besojnë 
buzëqeshjen tënde.”

Naile Vuthaj: “Bëhu ndryshimi që dëshiron të ndod-
hë në botë!”

Nedrete Ahmedi: “Miqtë e vërtetë nuk kthehen, 
sepse ata nuk ikin kurrë.”

Nura Kukaj: “If you can’t hear God speaking,check 
the volume of consience!”

Nurie Halili: “Njerëzit që bëjnë punë të veçanta je-
tojnë jetë të veçantë. Ata edhe vetë janë të veçantë.”

Seide Hoti: “Rrethoje veten nga njerëz që e dinë se 
ti vlen. Nuk ke nevojë për shumë njerëz për të qenë i 
lumtur, thjesht pak, por të vërtetë e që të vlerësojnë për 
atë që ti je.”

Valentina Halimi: “Mundohu ta kuptosh vlerën e per-
sonit që ke afër, kur të largohet do ta kuptosh rëndës-
inë e tij.”

Xhenetë Mullarama: “We can’t help everyone, but 
everyone can help someone.”

Xhevahire Halimi: “Koha juaj është shumë e shtren-
jtë, mos e jepni aty ku nuk vlerësohet.”

Xheneta Bytyqi: “Aty ku Allahu xh.sh. vendos pikë, 
mos vendos presje.”

Thëniet
e maturanteve 12/4

A
li Sokoli lindi në vitin 
1921 në Rahovec, në 
një familje që merrej 
me bujqësi. Ishte i treti 
prej katër fëmijëve të 

babait Sulejmanit dhe nënës 
Hatixhes. Nuk dihet data e 
saktë e lindjes, por data më e 
besueshme është 8 maj e vitit 
1921.

Shkollën fillore e kreu në 
vendlindje, në gjuhën serbe, 
për shkak se në atë kohë në 
Kosovë nuk kishte shkolla sh-
qipe. Për shkak të suksesit 
në mësime gjatë shkollës fil-
lore prijësit fetar të kohës 
ia mundësuan vazhdimin e 
shkollimit në Medresenë e 
Shkupit, nga viti 1933 deri në vitin 1941, kur edhe e 
përfundoi shkollën e mesme. Gjatë kohës kur ai ishte 
në vitin e fundit, filloi Lufta e Dytë Botërore.

Në vitin 1949 u ftua në një mbledhje të NDSh-së 
(Partia Nacional Demokratike Shqiptare) në Rahovec, 
në të cilën do të zgjidheshin udhëheqësit e partisë dhe 
të shtetit të ardhshëm të Kosovës. Aty ai do të zgjidhej 
Ministër i Jashtëm, për shkak të arsimimit të tij dhe se 
njihte mirë gjashtë gjuhë të ndryshme. Ai niset me tren 
nga Beogradi, dhe vjen deri në Fushë Kosovë, mirëpo 
për shkak të pamundësisë së udhëtimit deri në Ra-
hovec po atë ditë, ai e kalon natën në Prishtinë. Ky 
del të jetë fat i mire, për shkak se të nesërmen kupton 
se të gjithë 45 anëtarët e mbledhjes së NDSh-së janë 
zënë dhe burgosur nga OZN-ja, kështu që të nesër-
men menjëherë kthehet për në Beograd.

Rreth viteve 1960 shkon në Prishtinë, për të vazh-
duar luftën kundër tuberkulozit, në spitalin e mush-
kërive (ndërtesa e Ministrisë së Shëndetësisë së Kos-
ovës), ku rregullisht ishin të shtruar rreth 100 pacientë. 
Atje u emërua drejtor i repartit për sëmundjet e mush-
kërive dhe tuberkulozit. U dallua si një luftues i ashpër 
kundër tuberkulozit, që në atë kohë po merrte shumë 

jetë njerëzish, sidomos në vendet e varfra si Kosova. 
Në Prishtinë gjithashtu punoi si mësimdhënës (Docent) 
në fushën e Pulmologjisë.

Puna në këtë spital ishte mjaft e vështirë sepse pu-
nohej me aparaturë të para Luftës së Dytë Botërore. 
Aty ai punoi deri në vdekje, më 23 shtator të vitit 1974, 
kur edhe vdes nga një sulm në zemër.

Është interesante të thuhet se asnjë pjesë të shkol-
limit nuk e kreu në gjuhën shqipe, mirëpo ishte njohës i 
mirë i letërsisë dhe historisë shqiptare. Përveç shqipes 
doktori Ali Sokoli dinte shkrim-lexim edhe serbisht, 
gjermanisht, italisht, turqisht e arabisht, ndërsa për 
punë studimore përdorte edhe anglishten dhe frëng-
jishten

Për punën e tij gjatë gjithë jetës, pas vdekjes, nga 
Fakulteti i Mjekësisë në Prishtinë, Ali Sokolit iu dha 
çmimi “Primarus Docent”, ndërsa për punën e tij 
shkruajtën shumë shkencëtarë eminent të kohës. Për 
të arriturat dhe përpjekjet e mëdha në luftë kundër tu-
berkulozit dhe sëmundjeve tjera të mushkërive iu dha 
Medalja e Punës nga Qeveria e atëhershme, dhe për 
nder të tij shkolla e mesme e mjekësisë në Prishtinë 
mban emrin Ali Sokoli.

 Merjeme Avdiu: 12/3

Njihuni me:

Dr. Ali Sokolin

Ato mësojnë dhe dijen 		
e tyre e ndajnë me të tjerët

Duke qenë pjesë e Medresesë, nxënëset marrin njohuri 
të shumta nga lëndë të ndryshme mësimore. Duke qenë të 
kënaqura me atë që përfitojnë në çdo vit të kaluar këtu, ato 
shprehën dëshirën që përmes një programi t’u mësojnë të 
tjerëve atë që atyre ua mësoi dikush.

Programi kishte për qëllim të shpalosen njohuri nga 
lënda e informatikës, konkretisht të shpalosej rëndësia e 
programeve EXCEL dhe ACCES, të cilat programe hyjnë 
në paketën e Microsoft Office-s. 

Edhe ky si çdo program tjetër u hap me fjalën e të 
Madhërishmit, të kënduar nga nxënësja Shyhrete Rrahimi, 
me një zë mbreslënës. Duke qenë ideatore e programit, 
mori fjalën profesoresha e lëndës, e nderuara Samire Dra-
gusha, e cila u shpreh e kënaqur me punën e palodhshme 
të vajzave. 

Programi u pasurua me projekte të ndryshme të punu-
ara nga nxënëset e klasëve të dhjeta dhe njëmbëdhjeta, 
ku klasët e 10-ta paraqitën para masës veprimet e shumta 
që mund të kryhen në programin e Excel-it. Ndërsa nga 
klasët e 11-ta u panë mundësitë që ofron Acces-i si pro-
gram i rëndësishëm (krijimin e tabelave të ndryshme e 
shumë funksione tjera).

Për të ndryshuar rrjedhën e programit, vajzat kishin or-
ganizuar edhe një kuiz, i cili përmbante pyetje nga aspekti 
shkencor dhe ai fetar. Në pjesën e parë të kuizit, me më së 
shumti përgjigje të sakta fituan garën nxënëset: Saranda 
Halili dhe Flaka Thaqi nga klasa 10/4. Ndërsa në pjesën e 
dytë, me më së shumti përgjigje të sakta u shpallën fituese 
nxënëset: Medina Sherifi (10/5) dhe Aldonisa Gashi (12/4).

Në fund të programit, në shenjë inkurajimi për vajzat, u 
ndanë mirënjohje për të gjitha ato që punuan, kontribuan 
në këtë organizim...

Lutemi që Allahu të jetë i kënaqur me veprat e atyre që 
punojnë me nijet të pastër. E rruga drejt suksesit qoftë gjith-
monë e hapur për ato që punojnë palodhshëm.

Malvesa Kastrati 12/4

Medreseja merr pjesë në garatë 
botërore të Kuranit në Kuvajt

Në fillim të muajit prill, në Kuvajt u mbajtën garat 
botërore kuranore, ku me ç’rast Kosovën e përfaqësu-
an nxënësit tanë të dalluar Armend Beqiri edhe Be-
sir Musliu. Gara ishte mjaft serioze, në të cilën morën 
pjesë rreth 60 shtete nga mbarë bota, dhe e vlerësuar 
nga autoritetet përgjegjëse si garë e dalluar nga herat e 
tjera. Nxënësit Armend Beqiri dhe Besir Musliu nga ju-
ria u vlerësuan shumë mire, si për leximin e rrjedhshëm 
të Kuranit, ashtu edhe për vijë melodike. Gara e Kuranit 
në Kuvajt ndahej në tri kategori përbërëse: 

1. Tërë Kuranin në një kiraet; 
2. Kuranin në dhjetë Kiraete; dhe 
3. Bukurleximin-këndimin: përpikëri në Kuran.
Vlen të përmendet se nxënësi Armend Beqiri u 

kualifikua në dhjetëshën e parë në lexim (Tilave), dhe 
po ashtu u rendit në vendin e 8 në garën botërore 
kuranore. Në ndarjen e mirënjohjeve dhe shpërblimeve 
mori pjesë edhe hirësia e tij, mbreti Shejh Sabah Xhabir 
El-sabah, i cili u nda i kënaqur me korrektësinë e jurisë 
gjatë vlerësimeve të garuesve. Allahu i shpërbleftë nxë-
nësit tanë, të cilët e përfaqësuan shkollën dhe vendin 
tonë denjësisht, si dhe e lusim Allahun që të na e shtojë 
suksesin në Kuran! / Redon Syla 11-1



N
r. 

38
 /

 M
aj

 2
01

5

32

Shënohet 

muaji i lindjes së 
Muhamedit a.s.

Me fillimin e semestrit të 
dytë shoqata e nxënsëve 
të Medresesë organizoi një 
aktivitet për hir të datëlindjes 
së profetit Muhamed a.s.

Medresistët patën nderin 
që për mysafir ta kenë Musli 
Bajraktarin, një hoxhë me 
përvojë shumëvjeçare, ndërsa 
vetë prezenca e tij i bëri 
nxënsat që të ndihen të motivuar dhe të frymëzuar.

Fillimi i programit u bë si çdoherë, pra me lexim të 
Kuranit, e më pas hoxha në fjalë doli në skenë dhe 
ligjëroi për jetën e tij dhe mentalitetin e kohërave më të 
hershme. Fjalimi i hoxhës së moshuar nga nxënësit u 
prit me shumë duartrokitje. 

Programi u përfundua me këndimin e një poezie për 
Pejgamberin a.s., e në fytyrën e hoxhës dhe nxënësve 
vërehej një gëzim i madh. 

Benjamin Bublica: 12/2

Medreseja dhuron gjak
Medresistët edhe një here dëshmuan se janë të 

gatshëm të sakrifikojnë për të mirën e shoqërisë. Më 

11.03.2015 ekipi për dhurim gjaku edhe një here vizitoi 
Medresenë, ndërsa u ndanë të kënaqur me respektin 
dhe gatishmërinë që shprehëm nxënësit për dhurimin 
e gjakut. Nxënësit e Medresesë “Alauddin” nuk hezit-
uan aspak, dhe me plot dëshirë dhuruan gjakun e tyre 
për nevojat e Qendrës së Transfuzionit të Gjakut të 
Kosovës. Dhurimi i gjakut u bë në mënyrë vullnetare, 
ndërsa numri i të interesuarve që u paraqitën në sale 
ishte shumë i madh. 

Ne shpresojmë se ky aktivitet do të vazhdojë edhe 
në vitet në vazhdim, për arsyje se gjaku i dhuruar mund 
të jetë vazhdimi i jetës së dikujt! / Shefqet Krasniqi 12-2

Program për nder të 
maturanteve

Si çdo vit tjetër, edhe këtë vit u mbajt programi për 
nder të maturanteve. Kështu, edhe të premten e 17 
prillit, në amfiteatrin e Medresesë u mbajt programi me 
moton “Lamtumirë Maturante!”. Ky program u organi-
zua nga vitet e dyta: 11/3 dhe 11/4. 

Programi filloi me leximin e disa ajeteve kuranore 
nga nxënësja Shyhrete Rrahimi, e më pas vazhdoi me 
një ilahi nga kori i vajzave dhe një recital të përgatitur 
nga vajzat, me titull “Në udhëtim me Resulullahun”. 

Për ta bërë sa më argëtues dhe më të hareshëm 
këtë tubim, u prezantuan edhe pika humoristike dhe 
një këngë kushtuar maturanteve, e që ishte krijim origji-
nal i nxënëseve: Djellëza Beqiri dhe Aida Maloku. Pas 
tyre, me një monolog vazhdoi nxënësja Sara Ajvazi. 

Për të mos harruar asnjë kujtim që maturantet 
kishin kaluar gjatë këtyre viteve, para tyre u paraqitën 
edhe disa kujtime me foto, për të mos i harruar asn-
jëherë. Më pas u bënë edhe disa lojëra, për t’i argë-
tuar sa më shumë nxënëset e pranishme, dhe pastaj 
përsësëri vazhdoi kori i vajzave. Në fund të programit u 
shpërndanë disa dhurata modeste, të përgaditura nga 
viti i dytë, ndërsa maturantet e thanë fjalën e tyre të 
fundit. Pas tyre, fjalën e fundit e thanë edhe kujdestarët 
e klasave: Hatixhe Sadriu dhe Luljeta Avdiu. 

Pas përfundimit të programit, në amfiteatrin e va-
jzave u organizua edhe një koktej, ku të gjitha u ndanë 
shumë të kënaqura.

 Seide Hoti: 12/4

Maturantët e Medresesë së 
Prishtinës bëjnë hatme

Maturantët e medresesë së Prishtinës më datën 23 të 
muajit Prill u kurorëzuan leximin e Kur’anit që kishin filluar 
tri vite më parë.

Drejtori Bahri Simnica hapi programin e hatmes  
duke përshëndetur dhe uruar  mirëseardhje të gjithë  

mysafirëve. Me fjalë rasti u paraqit Myfti i Republikës 
Mr. Naim Ternava i cili uroi nxënësit, shkollën por 
edhe familjarët prezent për këtë sukses. Ai vuri në 
theks përkrahjen e BIRK-ut 
në rrugën e ndritur të kësaj 
shkolle në edukimin e brezave.

Me fjalë rasti i paraqitën 
kujdestarët e klasëve Mr. 
Xhevdet Rusinovci dhe Mr. 
Driton Arifi dhe arsimtari i 
lëndës Mr. Ekrem Maqedonci.

Ky manifestim vazh-
doi me  leximin e një po-
ezije  për Kur’anin dhe 
disa ilahive të bukura.

Programi vazhdoi me pikën kyçe, leximin e nga një 
pjese të Kuranit nga secili nxënës. Në fund u lexua du-
aja e hatmes e cila solli emocione shumë të mira. Du-
anë në gjuhën arabe e lexoi nxënësi Alban Doli ndërsa 
në gjuhën shqipe nxënësi Besim Krasniqi.

Në këtë manifesitm shkolla ndau edhe mirënjohjet 
për nxënësit më të dalluar në këtë vit shkollor.

Qoftë ky Kur’an i mësuar në këtë shkollë udhërrë-
fyes në këtë jetë ndërsa dritë e shefat në botën e ardh-
shme për të gjithë ne.

Pas programit për të pranishmit u shtrua drekë.

Benjamin Bublica  12-2

Duaja e hatmes nga maturantet
“Ju ka ardhur nga Allahu dritë dhe një libër i qartë, 

me anë të të cilit Allahu udhëzon të gjithë ata që kërko-
jnë kënaqësinë e Tij “. [Ma’ideh, 17]

Të bëhesh bartës i Kur’anit është privilegji më i madh 
që Allahu begaton dikë. Ta duash Fjalën e Allahut e 
ta respektosh atë është dhuratë vërtetë e çmueshme. 
Me datën 24.04.2015 në Medrese u mbajtë manifes-
timi më i veqantë me rastin e perfundimit të leximit të 
Kur’anit Madhështor. Vendit tonë iu shtuan edhe 42 
nxënëse të afta që të lexojnë Fjalën e Allahut. Për ras-
tësi ishte dite e Xhuma e cila veçse e shtonte mirësinë 
e kënaqësinë tek nxënëset.

‘Allahu Ekber’,ishte fjala e parë e cila bëri hapjen e pro-
gramit dhe që shprehu madherimin që Allahu e meriton.

Fillimisht fjala iu dha Drejtorit të Shkollës Bahri ef. 
Simnica i cili shprehu se sa e begatë është të jesh një 
prej nxënëseve të Medreses. Më pas me plot respekt 
fjala iu dha edhe Myftisë së Republikës së Kosovës 
Naim ef. Tërnavës. Pas fjalimeve programi u gjallërua 
me ilahi nga kori i vajzave e me monolog nga nxënës-
ja Sumeja Kqiku. Para se të fillonim të lexonim secila 
pjesën tonë të përcaktuar nga Kur’ani. 

Fjala iu dha edhe dy profesoreshave të Kur’anit, znj. 
Valbona Asllani (12\3) dhe Znj. Myzaqete Kosumi (12\4).

Ajo që vlen të theksohet është që klasa 12\4 fal-
enderonin përzemërsisht profesorin. Jakup Cunakun, 
i cili ishte ai që kishte arritur të i’a mësonte Kur’anin. 
Me njetin më të sinqertë nuk dëshiroi që të deklaro-
hej për veprën e tij para të tjerëve. Por mbesim me 
shpresën se atë dhe gjithë të tjerët të i shpërblej Al-
lahu ashtu sic Ai di të shpërblej. Më pas nga ana e 
prindërve përfaqësues doli z.Nexhmedin Kahrimani i 
cili tregoi arsyen pse sot ishte i lumtur me vajzen e tij 
edhe simotrat e saja.

Më pas filloi leximi i pjesëve nga Kur’ani. Leximi filloi 
me kujdes të madh ashtu edhe përfundoi. Emocionet 
që vajzat përcillnin, bënin çdo prind krenar. Në fund 
u lexua duaja e hatmes me një lexim karakteristik në 
gjuhën arabe nga nxënësja Isra Hyseni e që pasoi më 
pas edhe në gjuhën shqipe.

Pas duas së hatmes,u ndan cmimet për nxënëset 
më të dalluara të këtij viti shkollor,rast që i bëri prindërit 
e tyre edhe më të lumtur. I gjithë manifestimi përfundoi 
mrekullueshëm e që pasoi edhe një darkë e shtruar 
enkas për prindërit e vajzave.

E lusim Allahun me sinqeritetin më të madh që 
Kur’ani të jetë program i jetës sonë. Dihet se është 
Libri i vetëm i cili sjell benifite edhe pas vdekjes. Andaj 
falenderimi më i madh i takon Atij i Cili është i Vetmi që 
meriton adhurim.

Aldonisa Gashi 12\4

Turniri në futboll

Me rastin e mbajtjes së turnirit në futboll në stadiu-
min e Medresës, nga të gjitha klasët u paraqitën me 
nga dy ekipe. Hedhja e shortit u bë në mënyrë të drejtë, 
dhe sipas tij edhe u caktuan lojët. Në ora 14:30 të gjithë 
nxënësit ia mësyn fushës së gjelbërt. Nuk mungonin 
emocionet e shprehura me brohoritje dhe duartrokitje. 
Ndeshjet u zhvilluan në mënyrë korrekte, dhe në fina-
le u takuan 12/1 (ekipi i parë) dhe 10/2 (ekipi i parë).  
Në ora 10: 00 të ditës së enjte u mbajt edhe finalja e 
madhe, ku të pranishëm ishin edhe stafi i Medresesë. 
Ky takim u përfundua në favor të klasës së 10/2, me rre-
zultat 2 : 1. Golat për skuadrën 10/1 i shënuan Besart 
Thaçi dhe Benjamin Tahiri, kurse për 12/1 Arif Kabashi. 
Me plot të drejtë lojtari më i mirë u zgjodh Be-
sart Thaçi, i cili ishte edhe golashënuesi më i mirë. 
12/1 - 1 : 2 10/2. / Enis Goxhufi 12-2

Turniri në basketboll
Si aktivitet tjetër sportiv që gjatë vitit 2015 u 

shënua në Medrese është edhe turniri në basketboll. 

Secila klasë mori pjesë me përfaqsuesin e vet. Në fi-
nale shkoi klasa 11/1 dhe klasa e 10-të, ku fitues u 
zgjodh 11/1, të cilët edhe u shpallën kampionë në 
basketboll. / Enis Goxhufi: 12/2

Garat e volejbollit në Medrese

Ditën e shtunë, më 28 shkurt 2015, Këshilli i Nxë-
nësve të Prishtinës (KNP) organizoi turnirin e volejbollit 
për vajza mes shkollave të mesme të Prishtinës. Turniri 
u mbajt në Medresenë “Alauddin”, dhe morën pjesë 
këto shkolla:

Gjimnazi “Sami Frashëri” - Shkencat Natyrore;
Gjimnazi “Sami Frashëri” - Shkencat Shoqërore;
Shkolla ekonomike “Hoxhë Kadri Prishtina”;
Shkolla “Gjin Gazulli”; dhe
Medreseja e Mesme “Alauddin”.
Pas një loje të drejtë dhe miqësore, u përzgjodhën 

edhe fituesit:
Vendi i parë: Gjimnazi “Sami Frashëri” - Shkencat 

Shoqërore;
Vendi i dytë: Medreseja “Alauddin”; dhe 
Vendi i tretë: Shkolla Ekonomike “Hoxhë Kadri 

Prishtina”.
Pas ndarjes së shpërblimeve, në ambientin e Me-

dresesë u shtrua edhe një drekë për pjesëmarrësit, 
ndërsa të gjithë u ndanë të kënaqur.

Vlen të përmendet se Medreseja u përfaqësua nga: 
Medina Veliu, Mirlinda Bajoku, Besjana Sadiku, Djellëza 
Beqiri, Leonora Bajoku dhe Laura Jasiqi.

Shpresojmë që ky sukses të mos jetë i fundit!

Medina Hoti: 11/4

Shteti më i vogël në botë është 
Molosia. Zyrtarisht Republika e Molo-
sisë është një micronation (minikomb, 
minishtet) i themeluar nga Kevin 
Baugh, me seli në vetëm një shtëpi 
të vogël afër Drejtanit, në Nevada 
të SHBA-së. Sipërfaqja e këtij shteti 
Sovran është 14.3 km katëror (58 m2).

Lumi më i gjatë në botë është 
Nili, në Afrik. Lumin Nil e përbëjnë 
Nili i Bardhë dhe Nili i Kaltër. Lumi 
ka gjatësi 6.672 km. Lumi Nil kalon 
nëpër 7 pengesa, ku janë ndërtuar 
7 diga për ujitje dhe hidroenergji.

Ura më e madhe në botë është 
afërsisht 42 km, Ura në Juazhou Bay 
në Kinë është e gjerë 33.5 metra 
dhe kostoja për ndërtimin e saj ar-
riti 1miliad euro. Për ndërtimin e saj u 
punua 4 vjet. Ajo është e mbështe-
tur në 5000 shtylla. Ajo lidh portin 
Qingdau dhe ishujt Huangdau. Ura 
Juaozhau është 4 km më e gjatë se 

ura që mbante rekordin botror për 
gjatësi, Pontchartrain në SHBA.

Vala më e madhe e detit në 
botë e regjistruar deri më sot ka 
qenë në vitin 1971, në ishullin Ishi-
gali, Japoni, me lartësi 85 m.

Oqeani më i madh është  Oqeani 
Paqsor, ndërsa sipërfaqja e tij është 
179. 680. 000 km. Kurse ai më i 
vogli është Oqeani i Ngrirë i Ver-

iut, që ka 14. 090. 000 km2.
Gadishulli më i madh në botë 

është ai i Arabisë, me sipër-
faqe prej 2. 730. 000 km2.

Ishulli më i madh është Grenlanda, 
me sipërfaqe prej 2. 175. 600 km2.

Thëllësia më e madhe është në 

ishujt Mariana, e quajtur Çelenxher, 
kjo thëllësi arrin në 11.033 metra.

Numri më i madh i të vdekurve 
nga uria është shënuar në pe-
riudhën 1918-1943 kur vdiqën 
gjithsej 28.104.000 njerëz.

Vendi më i madh 
me numra të telefonave është 
Principata e Monakos. Ky është 
vendi me numrin më të madh të 
telefonave e që numëron 1994 
telefona për çdo 1000 persona.

Liridon Sadriu: 12/2

10 GJËRA 
me mëdhësi të çuditshme

Në një studim në vitin 2008 thuhet se 58 % e adolesh-
entëve mendonin se Sherlock Holms ka qenë njeri i 
vertetë, ndërsa Winston Churchil jo.

Tsutomu Yamaguchi ishte duke punuar në Hiroshimë 
kur ra bomba e parë atomike, dhe ai u kthye në shtëpi 
në Nagasaki, dhe prapë e mbijetoi edhe bombën e 
dytë, dhe jetoi 93 vjet.

Njerëzit me grup 0 të gja-
kut pickohen më shumë 
nga mushkonjat sesa 
ata me grup A ose B.

Vetëm 2 % e popull-
sisë së botës ka ngjyrë 
të gjelbër të syve.

Vendimet behën më të 
arsyeshme nëse mendo-
hen në një gjuhë të huaj.

Çokollata vret qelizat e 
kancerit. 

Njerëzit intelegjentë kanë më shumë gjasa ta nënvler-
sojnë veten, ndërsa njerëzit injorantë kanë më shumë 
gjasa të besojnë se janë të përkryer.

7 nga 10 persona që hajnë ushqim të shpejtë kanë 
gjasa më të mëdha të shohin ëndrra të këqija.

Koreja e Veriut përdor 
faks për ta kërcënuar 
Korenë e Jugut. 

Duke humbur 30 minuta gjumë çdo ditë, çrregullohen 
funksionet metabolike duke shkaktuar mbipeshë. 
Depresioni mund t’ju shkaktojë të ëndërroni 3 deri në 
4 herë më shumë sesa normalisht.
Nëse e do dike, dhe ai/ajo ju do juve, kjo derivon që 
plagët tuaja të shërohen më shpejt, sepse në gjak liro-
het oksitocina.

Mblodhën: Shpend Mekolli: 11/2 & Veton Jashari: 12/2 

Kuriozitete

BMW
lanson modelin I8

Siç e dimë, marka bavarezëve e veturave BM-
Wështë një nga markat më të njohura të veturave në 
botë. Së fundmi kjo markë ka lansuar një model jo të 
zakonshëm për natyrën e saj, që quhet BMW i8. E 
quajmë jo të zakonshëm sepse ka karakteristika jo të 
njëjta me modelet e tjera të BMW-së. Kjo veturë për-
bëhet prej dy motorësh, një elektrik dhe një me lëndë 
djegëse, benzin. 

Motori i saj elektrik përmban diku rreth 131 kuajfuqi, 
dhe është i aftë t’ju ofroj vozitje prej 30 km vetëm me 
energji elektrike. Por, në qoftë se doni vozitje ekstra, 
mund ta ndizni motorin tjetër të saj, trecilindërsh, që 
përmban 223 kual/fuqi. Me një total prej 354 kuajfuqish 
kjo veturë kujdeset që t’ju dërgojë prej pikës A deri në 
pikën B, në mënyrë mjaft të shpejtë. Duhet përmendur 
se motori elektrik i saj mund të mbushet njëkohësisht 
duke e vozitur veturën në motorin që punon me ben-
zin, kështu që nuk duhet brengosur për mbushjen e tij 
apo ndaljet e shpeshta për atë qëllim. Me sistemin e saj 
AWD (All Wheel Drive) apo me tërheqje katërrrotëshe, 
kjo veturë arrin shpejtësinë prej 100km/h për vetëm 4.5 
sekonda. 

Mjaft folëm për bukurinë e saj që ka brenda mo-
torit, le të flasim pak për bukurinë e saj të jashtme (fjala 
është për interierin dhe exterierin e saj)! 

Interior i saj mahnitës është i përbërë nga pjesë me 
fibra karboni, të modeluara në mënyrë aq perfekte, 
saqë do t’ju lë me gojë hapur. Ashtu si interieri, edhe 
eksterieri i saj do t’ju mahnis me llojin e saj, me vijat 
mbreslënëse që ka në trup. 

E gjithë kjo bukuri do t’ju kushtoj rreth 140.000 $, 
por, duke u bazuar në karakteristikat e veçanta që ka, 
ia vlen barra qiranë. /  Vehab Sylejmani: 10/2 

Yotaphone 2 
zgjidhe njërën anë!

Ky telefon prodhohet nga një firmë Ruse, e cila 
quhet Yota. Ka një ekran 5.0 inch, full HD. Procesor 
snapdragon 801 2.3 gHz, 32 gb memorie, 2 gb ram, 
ka 2 kamera: kamerën kryesore me rezolucion 8 meg-
apiksel; dhe 2.1 megapiksel për kamerën e përparme. 

Këto të gjitha duken 
normale për nje telefon 
të mençur, por çudia e 
vërtetë fillon kur e kthe-
jmë prapa, ku shfaqet 
ekrani i dytë pa ngjyra 
(vetëm bardhë dhe zi) 
me teknologji E-INK 
(bojë elektrike). Ky ekran mund të shërbejë për shumë 
gjëra, si p.sh. ruajtjen e baterisë me ditë të tëra nëse 
funksionon ekrani i dytë pa përdorimin e ekrani kryesor, 
leximin e web faqeve në dritë direkte të diellit pa e refle-
ktuar dritën, mund të përdoret si biletë elektrike për tren 
apo autobus, dhe për shumë gjëra të tjera. E gjitha kjo 
për vetëm 700 €. /  Donat Gashi: 11/2

Kindle Voyage 
Kindle Voyage është një biblotekë elektronike e 

prodhuar nga Amazon, e cila mundëson ruajtjen e 
mbi 2000 librave.

Kjo mini-biblotekë elektronike ka ekran 6 in-
çësh, dhe është me teknologhi E-INK, me kualitet 
tepër të lartë, dhe po ashtu vjen me dritë për lexim 
gjatë natës. Ekzistojnë dy versione: me WI-FI dhe 
me FREE 3G. Këto lidhje mundësojnë shkarkimin e 
shpejtë të librave nëpermjet Book Store nga Ama-
zon, por nuk mungon edhe mundësia për dërgimin 
e librave përmjet lidhjes me kompjuterë, me anë 
të usb-ve. Sa i përket baterisë, Amazon thotë se 
mund të qëndrojë me deri në dy javë. 

Kjo mini biblotekë gjendet në treg me çmim 220 $, 
ose 200 €. / Donat Gashi: 11/2



N
r. 

38
 /

 M
aj

 2
01

5

38



N
r. 38 / M

aj 2015

39



N
r. 

38
 /

 M
aj

 2
01

5

40


